
MOMBOTOYA

KOZANGA BOYOKANI

 Na mpokwa oyo naponi mwa makomi mokuse, to mwa
botangi mokuse, soko Nkolo alingi, kopesa biso ntina na

yango, na Matai 13:24 kino 30. Pe na nsima na—nalingi lisusu
kotanga kobanda na 36 kino 40, bobele na mwa ntango moke.
Sikawa Matai, mokapo ya 13, kobanda na molongo ya 24 na
mokapo ya 13 ya Matai. Boyoka na bokebi botangi na Liloba.
Maloba na ngai ekokweya, kasi oyo ya Ye ekokweya te.

Atielaki bango lisese mosusu ete, Bokonzi na likolo
ezali lokola moto oyo akonaki momboto malamu na
elanga na ye.
Kasi ezalaki ye kolala, moyini na ye ayei pe akoni

matiti mabe kati na masangu pe alongwaki.
Etoi masango pe eboti yango mbuma, bongo matiti

mabe emonani lokola.
Baombo na mokóló na ndako bayei pe balobi na ye ete,

Nkolo, yo okonaki mimboto malamu na elanga na yo te?
Boye ezali na matiti mabe mpo na nini?
Pe ye alobi na bango ete, Moyini moto asali boye. Pe

baombo balobi na ye ete, Boye olingi ete tokende…
tolokota yango?
Ye nde alobi ete, Te, ete wana ekolokota bino matiti

mabe bino bobikola masangu na yango elongo te.
Tika bango mibale kokola esika moko kino ntango na

kobuka. Pe na ntango na kobuka, nakotinda babuki ete,
Bosangisa libosomatiti mabe pe bokanga yangomaboke
maboke mpo na kozikisa yango; nde boyanganisa
masangu na ebombelo.

2 Bomoni yango: “Bosangisa liboso matiti mabe, pe bokanga
yango maboke maboke”? Sikawa, na ntango oyo nazalaki
kotanga yango, eloko moko ya ndenge ekomelaki ngai na
makanisi ntango nafandaki na nsonge ya Ngomba Catalina
na mpokwa wana, wana nazalaki kobondela. Na nsima
namilobelaki, nakozua liloba moko wapi oyo nakoki kosalela
mpo na liteya oyo nalingi kolobela nampokwa oyo?
3 Nakitaki pe nazuaki liloba oyo kozanga boyokani, bongo
nazuaki buku ya maloba pe natalaki ndimbola ya liloba oyo
kozanga boyokani. Pe elingi koloba ete ezali “kolona matata,”
to—to, “kozala na bokeseni,” ndenge Webster alobi, “kolona
matata, eloko oyo ekeseni,” to, “kozala na bokeseni na eloko

oyo esílá kozala.” Bongo nakanisaki, liteya ya mpokwa oyo,
nakobenga yango: Momboto Ya Kozanga Boyokani. Pe nazali
kolikia ete Nkolo akopambola Liloba na Ye sikawa wana tozali
kobanda Yango.
4 Pe toyebi lisusu ete Alimbolaki, namolongo ya 36 pe—pe kino
ya 43, ndenge momboto yango ekomelaki. Na ntango oyo tozali
wana, totanga yango lisusu,molongo ya 36 sikawa kino ya 43.

Pe ntango Yesu asilaki kotika bibele wana pe akei na
ndako. Bayekoli na ye bayei epai na ye, pe balobi ete,
Limbwela biso lisese na matiti mabe na elanga.
Azongisi ete, Mokoni na momboto malamu azali

Mwana na moto.
Pe elanga ezali mokili. Momboto malamu ezali bana

na bokonzi. Matiti mabe ezali bana na oyo mabe.
Moyini oyo akoni yango azali Satana. Ntango na

kobuka ezali suka na ekeke; babuki bazali banje.
Lokola basangisi matiti mabe pe bazikisi yango,

ekozala bongo na suka na ekeke.
Mwana na moto akotinda banje na ye pe bakosangisa

kati na bokonzi na ye makambo nyonso makoyokisa
nsoni pe nyonso bakosalaka mabe.
Pe bakobwaka yango kino kati na móto, litumbu

na móto. Wana ekozala kolela, to, ekozala bileli pe
kokatakata na mino.
Bayengebeni bakongenga lokola moi kati na bokonzi

na Tata na bango. Ye oyo azali na litoi…ayoka.
5 Yesu moto azali kopesa ndimbola na lisese yango, Ye moko,
yango wana nde toyebi ndimbola na yango. Pe sikawa lokola
tozali kobanda likambo oyo, kolonama ya momboto pe—pe
kobukama na yango, sikawa Alimboli yango. Pe lisusu nandimi
ete Yesu alobaki lisese oyo na ntango na Ye, kasi elingaki koloba
ete esengelaki kokokisama na suka na ekeke, to, na suka na
eleko, elingi koloba na ntango oyo. Pe nandimi etemwa liteya oyo
na mpokwa oyo ebongi mpenza mpo na ntango oyo tozali kobika
kati na yango, mpo ete Yesu alobaki polele awa ete “kosangisa
ekosalema na suka na ekeke oyo,” ete na ntango wana nde suka
ekoya; kosangisama ya masangu ná kosangisama ya matiti mabe
pe kozikisama na yango, pe komemama ya masangu kati na
Bokonzi. Pe nandimi ete ezalaki bongo.
6 Likomi mosusu oyo ekambi ngai mpo nandima bongo,
nakomi yango awa, ezali Matai 24:24, epai elobami ete, elobi na
ntina na—na kiti, momboto ya kozanga boyokani. Yesu alobaki
ete yango mibale ekozala mpenza pene na lolenge ete ekolinga
kopengwisa ata Baponami soko nde ekokoka. Penepene ndenge
moko mpenza.

7 Esikamosusu ezali kati naMakomi epai ekomami, ete mbula
ekonokaka likolo na bayengebeni ná bato mabe.
8 Nazali komikanisela lobiko ya liboso oyo nabikelaki ntango
nazuamaki kati na ba-Pantekotiste. Nazalaki na Mishawaka,
Indiana. Nazalaki kati na likita moko monene, na ndako moko
lokola oyo boye, epai bato ya Likolo pe ya Ngele basanganaki.
Mpamba te na mikolo wana, na ntina na bokabwani ya mposo,
basengelaki kosangana kuna. Ezalaki bitonga minene mibale
ya bandeko Pantekotiste. Nayokáká naino nsango na bango to
nakutanáká naino na bango te. Ezalaki mbala ya liboso ete
náyóka minoko na sika. Pe na suka ya molongo, ya likita…
Lokola nazalaki mondimi na bango te, nazalaki bobele elenge
motei ya Batiste, nafandaki mosika kuna na suka. Pe nazali
komikanisela mbala ya liboso oyo nayokaki moto koloba minoko
na sika, nazalaki ata koyeba te oyo—oyo yango ezalaki. Na bongo
mibali mibale oyo, koleka, oyo bafandaki liboso, moko azalaki
koloba minoko na sika pe oyo mosusu azalaki kolimbola oyo
mobali wana alobaki. Ee, nabandaki mpenza koyekola Biblia
na ngai na molende nyonso, na ntango wana, pe namonaki ete
ezali na Makomi. Yango mpenza nde oyo Makomi, oyo Molimo
Mosantu akosala.
9 Ee, pene mokolo moko nsima na yango… Na butu wana
motema na ngai etungisamaki mingi. Nalalaki na elanga ya
masangu. Nazalaki na mbongo oyo ekoki te mpo na kofuta mbe—
mbe—mbeto. Bongo nazalaki kaka na mbongo oyo ekoki mpo
na kozongisa ngai na ndako, pe nasombaki mwa mikate, oyo
elalaki mwa mikolo, ezalaki kutu nde mwa mapa ya mike, mpo
na bilei na ngai ya ntongo. Pe bayambaki ngai malamu mpo na
kolia elongo na bango, kasi nazalaki na mbongo ya kopesa te. Na
eleko wana, ezalaki na ntango ya ngelele, ya mobu 1933, bongo
ezalaki—ezalaki ntango ya mwa kokoso. Na bongo namilobelaki:
“Ee, nako…Nalingi kolia elongo na bango te, kasi nalingi nde
koyeba eloko oyo bazali na yango. Bazali na eloko moko oyo ngai
nazali na yango te.”
10 Na bongo na ntongo wana nazalaki…basengaki ngai:
“Batei nyonso boya na eteyelo pe ópesa kaka nkombo na yo, ozali
nani, esika outi.”
11 Ee, na—nalobaki bobele: “William Branham, mopalanganisi
Nsango, ya Jeffersonville,” nafandaki. Ee, na ntango wana
nazalaki motei ya elenge koleka kati na batei oyo bazalaki na
eteyelo. Pe mokolo oyo elandaki babengaki ngai na eteyelo mpo
nateya. Na nsima ntango nasilisaki koteya, ee, tolekisaki ntango
moko kitoko, pe na nsima nabandaki kokutana na bato ebele
oyo bazalaki kobengisa ngai na balosambo na bango. Na bongo
nsima na bango ko…
12 Nsima na yango, ee, namilobelaki: “Soki nakokaki bobele
kokóma esika mibali wana mibale ya motuya bazalaki, oyo

bazalaki koloba minoko na sika pe kolimbola!” Ezalaki kopela
namotema na ngai, nazalaki namposa na yangomakasi mpenza.
Ee, ndenge nayebisaki bino na ebandeli, mwa likabo moke oyo
ozali kobenda. Boyebi, makabo pe kobiangama ikobotolama
te, ozali na yango na bomoi na yo mobimba, bomoni, obotami
na yango, soki ezali makabo ya Nzambe. Bongo nazalaka
ntango nyonso, uta nazalaki mwana moke mpenza, ezalaki
koyela ngai ntango nyonso, bato oyo bayebi ngai banda kala,
bayebi ete ezali solo. Ee, soki namikaniseli… Na ntango wana
nazalaki koyeba oyo yango ezalaki te, bazalaki kobenga yango
emononeli, nazalaki koyeba mpenza te oyo yango ezalaki. Kasi
namilobelaki: “Soki nakokaki bobele kosolola na bango!” Ee,
pe molimo oyo ezalaki kati na ndako ezalaki koyokana mpenza
lokola Molimo na Nzambe.
13 Bongo na—nazuaki libaku ya kosolola na moko na bango,
natunaki ye mwa mituna, pe azalaki mpenza Moklisto ya solo.
Ntembe ezalaki te mpo na yango, mobali yango azalaki mondimi
ya solo. Pe mobali oyo mosusu, ntango nasololi na ye, soki
nasila kokutana na mokosi moko, ye azalaki moko na bango.
Mobali yango azalaki solo… Mwasi na ye azalaki na suki ya
mosaka, pe abotaki bana na…bana mibale na mwasi ya suki
moindo. Pe namilobelaki: “Ee, bongo sikawa? Tala likambo, na—
nabulungani mpenza mayele. Nazali moto oyo alingaka solo;
esengeli ete ezala Liloba, soki te ezali lokuta. Pe tala ete Molimo
yango, moko na bango, kokokana na nyonso oyo nayebi, azali ya
solo; pe oyo mosusu azalaki mpenza malamu te; pe Molimo ezali
kokita likolo na bango nyonso mibale. Bongo, ndenge nini ekoki
kosalema?” Nalingaki, esilisaki ngai mayele.
14 Nsima na mibu mibale, nazalaki kobondela kati na lilusu
moko epai nazaláká kokende kobondela. Lilusu yango etondaki
na putulu, mokolo moko na nsima na nzánga nabimaki, natiaki
Biblia na ngai likolo na mobimbi ya nzete, mopepe epepaki
pe efungolaki Yango na Baebele, mokapo na 6. Oyo elobi, ete
na mikolo na suka, ndenge ekozala soki totangwe mosika na
Solo pe soki tozongi lisusu biso moko mpo na kobongola na
motema, mbeka mpo na lisumu ezali lisusu te, ekotikala bobele
nzube pe nsende, oyo ebelemi mpo na kobwakama, oyo ekosuka
na kozikisama; kasi mbula ekonokaka likolo na mokili, mbala
mingi, mpo na koniakela yango, mpo na kobongisa yango; kasi
nzube pe nsende ekobwakama, kasi masangu ekosangisama. Pe
namilobelaki: “Ee, mopepe kaka nde esali ete efungwama.” Ee,
nakitisaki lisusu Biblia. Pe namilobelaki: “Ee, sikawa nako…”
Pe tala mopepe eyei pe efungoli Yango. Esalemaki mbala misato.
Pe namilobelaki: “Ee, sikawa, ezali ndenge.”
15 Pe na nsima ntango natelemaki, namilobelaki: “Nkolo, mpo
na nini Ofungoleli ngai Biblia oyo mpo ete natanga likambo
yango, ngai…ntango nakómaki na eteni yango, epai ‘nzube
pe nsende, oyo ebelemi mpo na kobwakama, oyo ekosuka na

kozikisama’?” Namilobelaki: “Ee, mpo na nini ofungoleli ngai
yango na esikawana?” Pe lokola nazalaki kotalamosika…
16 Sikawa, bimononeli ya solosolo oyo eyaka uta na makasi
na ngai te. Ezali kaka Nzambe. Bomoni? Natalaki pe namonaki
mabele oyo ezalaki kobaluka liboso na ngai, pe namonaki
ete ebongolamaki mobimba mpo na kolona. Mobali moko oyo
alataki bilamba ya mpembe azalaki wana, abimaki pe azalaki
kolona masangu. Pe na nsima akendeki mosika pe alimwe,
mobali mosusu ayaki, azalaki nsomo na kotala ye, alataki
bilamba ya moindo, pe azalaki kobwaka mimboto ya matiti
mabe bipai nyonso. Nyonso mibale ekolaki elongo. Pe na ntango
yango, nyonso mibale ekómaki na mposa ya mai, mpo ete
esengelaki na mbula. Pe emonanaki lokola ete moko na moko
ezalaki kobondela, mwa motó na yango egumbami: “Nkolo,
tinda mbula, tinda mbula.” Mapata minene eyaki, pe mbula
ebetaki likolo na yango nyonso mibale. Na ntango yango,
mwa lisangu etelemaki pwasa pe ebandaki koloba: “Nkolo
asanzolama! Nkolo asanzolama!” Pemwa lititi mabe oyo ezalaki
mpenza pembeni wana etelemaki pwasa, pe elobaki: “Nkolo
asanzolama! Nkolo asanzolama!”
17 Na bongo emononeli yango elimbolamaki. Mbula ekonokaka
likolo na bayengebeni pe bato mabe. Kaka Molimo yango ekoki
kokita na liyangani, pe bato nyonso basepeli na yango: bakosi,
Baklisto, pe bato nyonso elongo. Ya solo mpenza. Kasi oyo
likambo nini? Bakoyeba bango na mbuma na bango. Bomoni?
Yango nde lolenge bobelemoko oyo bakoki koyeba bango.
18 Bongo bomoni wana ete, lokola avoine ya zamba, to masangu
ya zamba ná mbuma ya zamba emekolaka ntango mosusu
mbuma ya solo, oyo ya mboka, ekozala mpenza pene na lolenge
ete ekopengwisa ata Baponami. Nabanzi ete tozali kobika na
eleko oyo ebongi, oyo esengeli koteya likolo na makambo oyo pe
kolobela yango.
19 Botala namolongo ya 41, yangomibale ezali pe penempenza,
pene mpenza na mikolo ya suka na lolenge ete Asalaki te…ete
Akoki kotikela lingomba moko boye te mokumba ya kokabola
bango, ndakisa, ba-Methodiste to ba-Batiste, to ba-Pantekotiste,
mpo na kokabola bango. Alobaki: “Akotinda banje na Ye mpo
na kokabola bango.” Mwanje akoya kokabola, bokaboli kati na
batomalamu ná batomabe. Pemotomoko te akoki kosala yango,
bobele Mwanje na Nkolo. Ye Moto akoloba nani azali malamu pe
nani azali mabe. Nzambe alobaki ete Akotinda banje na Ye na
ntango na suka. Banje na ntango nyonso oyo awa te, kasi banje na
ntango na suka, pe bakosangisa. Toyebi ete tobelemi na ntango
na kobuka mbuma sikawa. Nzoka nde, mwanje kokokana na
ndimbola na yango ezali nde “motindami.” Pe tomoni ete banje
bazali nsambo ya mangomba nsambo, pe sikawa…te, kati na
bileko na lingomba.

20 Botala oyo Alobaki ete baloni bazalaki, pe lisusu oyo
momboto ezalaki. Moko na bango, moloni, ezalaki Ye, Mwana
na Nzambe, oyo abimaki mpo na kolona Momboto. Pe moyini
ayaki nsima na Ye, elingi koloba Zabolo, pe alonaki momboto
ya kozanga boyokani, wanaMomboto malamu esilaki kolonama.
Sikawa, baninga, likambo yango esalemaka na bileko nyonso
banda mokili esalemá. Ya solo. Na ntango nyonso oyo, banda na
ebandeli, kaka likambo yango nde esalemaka.
21 Bongo Alobaki: “Momboto na Nzambe, Liloba na Nzambe.”
Yesu alobaki, na esika moko boye, ete “Liloba ezali Momboto.”
Pe momboto moko na moko ekobota yengebene na lolenge na
yango. Bongo sikawa soki Moklisto, bana na Nzambe, soki bana
na Bokonzi bakómaki Momboto na Nzambe, na bongo basengeli
kozala Liloba na Nzambe, Liloba na Nzambe oyo emonisami na
eleko oyo bazali kobika kati na yango, mpo na kozala Momboto
oyo elakami ya eleko wana. Nzambe apesaki Liloba na Ye na
ebandeli, pe eleko moko na moko ezuaki Momboto na yango,
ntango na yango, bilaka na yango.
22 Bongo, ntango Noa ayaki, azalaki Momboto na Nzambe,
Liloba na Nzambe mpo na eleko wana.
23 Ntango Mose ayaki, akokaki koya na nsango ya Noa te,
elingaki kokoka te, mpo ete azalaki Momboto na Nzambe na
ntango wana.
24 Na nsima ntangoKlisto ayaki, Akokaki koya na eleko yaNoa
to ya Mose te; ezalaki ntango na Ye, oyo mongondo asengelaki
kokumba zemi pe kobotaMwana, peAlingaki kozalaMasiya.
25 Bongo, tosili koleka eleko na Luther, eleko na Wesley (eleko
na ba-Methodiste), bileko nyonso elandanaki, pe eleko na ba-
Pantekotiste, pe eleko moko na moko epesameli elaka ya Liloba.
Pe bato ya eleko wana, oyo bazalaki komonisa Liloba wana
ya elaka, bazali Momboto ya eleko wana, kokokana na oyo
Yesu alobaki awa mpenza: “Bazali bana na Bokonzi.” Ya solo.
Komonisama ya Molimo Mosantu oyo ezali kosala kati na bana
na Ye, ezali ndeMimboto ya Bokonzi ya elekowana.
26 Botala, matiti mabe ezalaki nde ye, moyini, Satana, oyo
alonaki kozanga boyokani, to mo—to momboto ya kozanga
boyokani, ye moto akwei na likambo mpo na likambo ya nsomo
oyo asalaki. Satana alonáká momboto na ye banda na ebandeli,
ntango Nzambe atiáká elanga na Ye ya liboso ya bato na mokili.
Adama, ya solo, asilaki koyeba ete bo—boyebi ya bosolo ezali, ya
malamu pe yamabe, kasi akómáká naino na yango te.
27 Kasi tomoni ete, Nzambe apesaki bana na Ye Liloba na Ye
mpo ete ezala Nguba na bango. Na bango… Tozali na Nguba
mosusu te kaka Liloba na Nzambe. Yango nde Nguba na biso.
Bombemoko te ezali, ekimelomoko te, ebombamelomoko te, ata
Arizona te, ata Californie te, to ata esika nini; tozali na Nguba
kaka moko, yango nde Liloba. Pe Liloba akómaki mosuni pe

afandaki kati na biso, elingi koloba Yesu Klisto, Ye nde Nguba
na biso semoko. Lokola tozali kati na Ye, tobatelami.
28 Lisumu etangemelaka ata mondimi ya solo te. Boyebaki
yango? Ye oyo abotami na Nzambe, asalaka lisumu te, akoki
kosala lisumu te. Bomoni? Ekotangemela ata ye te. Boyeba ete,
Dawidi alobaki: “Esengo na ye oyo Nzambe atangeli ye masumu
te.” Ntango ozali kati na Klisto, ozali na mposa ya kosala lisumu
te. “Mosambeli, awa esili ye kopetwa mbala moko libela, azali
lisusu na masumu kati na lisosoli na ye te,” ozali na mposa
na yango te. Bongo, na miso na mokili, ozali ntango mosusu
mosumuki; kasi, na miso na Nzambe, te, mpo ete ozali kati na
Klisto. Ndenge nini okoki kozala kati na mosumuki na ntango
oyo ozali kati na Ye oyo azangi lisumu, peNzambe amonaka kaka
Ye oyo ozuami kati na Ye?
29 Sikawa, ntango oyo ya kobuka mbuma. Na ebandeli, ntango
Nzambe alonaki Momboto na Ye na mokili pe atiaki yango kati
namitema na bana na Ye, na libota na Ye, kobatela Liloba yango,
kaka yango nde ezalaki nguba na bango, kobatela Liloba yango!
Moyini ye wana akotaki pe abukaki epekiselo yango, na nzela
na kolona momboto ya kozanga boyokani, ekesani na Liloba
na Nzambe. Soki ezalaki kozanga boyokani na ebandeli, ezali
bongo kino sikawa. Nyonso oyo ekobakisa soko nini na Liloba
na Nzambe, ezali kaka momboto ya kozanga boyokani! Mpo na
ngai epai euti ezali na ntina te, éuta na ebongiseli, éuta epai
na mampinga ya basoda, éuta na bokonzi ya politíki, nyonso
oyo ekesani na Liloba na Nzambe, ezali momboto ya kozanga
boyokani.
30 Ntango moto atelemi pe alobi ete azali motei na Nsango
Malamu, pe alobi ete “ntango na bikamwa eleka,” oyowana ezali
momboto ya kozanga boyokani. Ntango moto atelemi pe alobi
ete azali motei, mokengeli ya losambo na esika moko boye, pe
azali kondima te ete Yesu Klisto azali ndenge moko namakambo
nyonso (longola kaka nzoto na bomoto), ndenge moko lobi, lelo,
pe libela, oyo wana ezali momboto ya kozanga boyokani. Ntango
alobi ete “bikamwa pe eleko na bantoma eleka,” oyo wana
ezali momboto ya kozanga boyokani. Ntango balobi: “Lobiko na
nzoto kouta na Nzambe ezalaka te,” oyo wana ezali momboto ya
kozanga boyokani. Pe mokili etondi na yango. Ezali kozua esika
monene pe kofina masangu.
31 Tomoni ete moloni na liboso ya momboto ya kozanga
boyokani abengamaki “Zabolo,” pe toyebi ete ezalaki bongo, na
Genese 1. Sikawa tomoni, awa na—na Buku na Matai, mokapo
ya 13, Yesu azali kokoba kobenga nyonso oyo ezangi boyokani na
Liloba na Ye ete ezali ya “Zabolo.” Pemobu oyo 1956, nyonso oyo
ezali kolona kozanga boyokani oyo ekesani na Liloba naNzambe
oyo ekomami, to oyo ezali kopesa Yango ndimbola mosusu,
ezali momboto ya kozanga boyokani. Nzambe akomemia yango
te. Akoki te. Ekosangana te. Solo ekosangana te. Ezali lokola

momboto ya sinapi; ekosangana na eloko mosusu te, okoki
kosangisa yango te, esengeli kozala eloko ya solosolo. Momboto
ya kozanga boyokani!
32 Sikawa tomoni ete, ntango Nzambe alonaki Momboto na
Ye na Elanga na Edene, tomoni ete ebotaki Abele. Kasi ntango
Satana alonaki momboto na ye ya kozanga boyokani, ebotaki
Kaina. Moko ebotaki moyengebeni; mosusu ebotaki moto mabe.
Mpamba te Ewa ayokaki liloba ya kozanga boyokani, oyo
ekesanaki na Liloba na Nzambe, pe kaka na ntango wana
nde lisumu ebandaki, pe ezali kokoba banda ntango wana.
Pe tokolongola yango nyonso soko moke te liboso ete banje
baya kokabola yango, bongo Nzambe akomema bana na Ye na
Bokonzi, pematitimabe ekozikisama. Botalamiwitimibale oyo.
33 Soki tokokaki kozua ntango mingi mpo na liteya oyo, kasi
tokosimba bobele makambo na motuya, mpo tokoka kobondela
mbalamokompo na babeli namwaminiti oyo ekolanda.
34 Botala, mimboto na bango ekolaki esika moko mpenza
ndenge Nzambe alobi yango lisusu awa na mokapo ya 13,
na makomi na biso ya mpokwa oyo, ya Matai: “Tika yango
ekola esika moko.” Nzoka nde, Kaina akendeki na mokili na
Noda, amizuelaki mwasi, pe abalaki; pe Abele abomamaki,
bongo Nzambe atemisaki Set mpo na kokitana ye. Pe mabota
ebandaki kolandana, kati na oyo ya malamu ná oyo ya mabe.
Sikawa, tomoni ete bazalaki kosangana, kati na bango, ntango
na ntango, pe Nzambe atindamaki… Kanza ekómaki mingi
kino ete Nzambe atindamaki koboma.
35 Kasi mimboto mibale oyo esukaki na kobota, momboto ya
kozanga boyokani pe Momboto ya Nzambe, ebimisaki mitó na
yango ya solosolo, oyo esukaki epai na YudaMokeliota pe epai na
Yesu Klisto. Mpamba te, Azalaki Momboto na Nzambe, Azalaki
ebandeli na kozalisa na Nzambe, azalaki Nzambe kolongola
eloko te. Pe Yuda Mokeliota abotamaki mwana na libebi, autáká
na lifelo, azongaki na lifelo. Yesu Klisto azalaki Mwana na
Nzambe, Liloba na Nzambe oyo emonisami. Yuda Mokeliota,
kati na kozanga boyokani na ye, azalaki momboto ya Zabolo,
ayaki na mokili, pe mpo na kokosa; kaka ndenge azaláká na
ebandeli, Kaina, tata na ye ya liboso.
36 Yuda azalaki kaka komitalisa lokola mondimi. Azalaki
mpenza sembo te. Azalaki kutu na kondima te; mbele alingaki
kotekaYesu te. Kasi, bomoni, alonakimombotowana ya kozanga
boyokani. Azalaki kokanisa ete akokaki kozala na baninga ya
mokili, na mosolo, pe lisusu kozala moninga na Yesu, kasi
ntango esilaki koleka mpo na ye ete asala soko nini mpo na
yango. Ntango ngonga ya suka ekómaki, ntango asalaki mbeba
wana, akatisaki ndelo kati na kokende liboso ná kozonga nsima.
Asengelaki kokoba kokende na nzela oyo azalaki kolanda, lokola
mokosi. Alonaki momboto ya kozanga boyokani, alukaki ete



MOMBOTO YA KOZANGA BOYOKANI 9

azua ngolu na miso na bibongiseli minene na ntango wana,
Bafalisai ná Basadukai. Pe akanisaki ete akozua mwa mosolo,
pe ete akolingama na bato. Boye yango te nde ezali kopusa bato
ebele ete bakota kati na kozanga boyokani yango, koluka kozua
ngolu namiso namoto! Toluka nde ngolu namiso na Nzambe, na
miso na bato te. Kasi yango nde oyoYuda asalaki ntango kozanga
boyokani oyo esukaki kati na ye.
37 Pe toyebi ete Yesu azalaki Liloba, Yoane 1, elobi: “Na
ebandeli Liloba azalaki, pe Liloba azalaki namboka naNzambe,
pe Liloba azalaki Nzambe. Pe Liloba akómaki mosuni pe
afandaki awa kati na biso.” Na bongo, Liloba ezali Momboto,
bongoMomboto yango ekómakimosuni pe efandaki kati na biso.
38 Soki Yuda azalaki momboto ya moyini pe ya kozanga
boyokani, yango pe ekómaki mosuni pe efandaki kati na biso
na kati na moto oyo Yuda Mokeliota. Azalaki na kondima ya
solosolo soko moke te. Azalaki na oyo azalaki kokanisa ete
ezalaki kondima. Moto akoki kozala na kondima; na pe kondima
ya maloba.
39 Kasi kondima ya solosolo ya Nzambe ekondimela Nzambe,
pe Nzambe azali Liloba, ekobakisa eloko moko likolo na Yango
soko moke te. Biblia elobeli biso ete soki tobakisi liloba moko,
to tolongoli Liloba moko, likabo na biso ekolongwa na Buku na
Bomoi, Emoniseli 22: 18, na mokapo na suka.
40 Na ebandeli mpenza, na Buku ya liboso na Biblia, Nzambe
alobeláká bango ete babuka ata Liloba na Yango moko te,
“Liloba nyonso esengeli ete ebatelama,” basengelaki kobika na
Liloba yango. Yesu, na katikati ya Buku, Ayaki pe Alobaki yango
na eleko na Ye, Alobaki: “Moto akobika bobele na mapa te, kasi
na Maloba nyonso oyo—oyo ekobimaka na monoko na Nzambe.”
Pe na eleko ya suka oyo ya Emoniseli, esilaki kosakolama mpo
na biso, ete “Moto soki nani akolongola Liloba moko na Buku
oyo, to akobakisa liloba moko likolo na Yango, likabo na ye
ekolongwa na Buku na Bomoi.”
41 Yango wana likambo ya molili esengeli kozala te, kaka
Liloba na Nzambe oyo ya solosolo, oyo esangisami te! Tala bana
mibali na Nzambe, bana basi na Nzambe, oyo babotami na
mokano yamoto te, to na kopesambote ya loboko te, to na libatisi
moko boye te; kasi oyo babotami naMolimo naNzambe, na nzela
na MolimoMosantu, pe Liloba Yango moko ezali komimonisa na
nzela na bango. TalaMomboto ya solosolo yaNzambe!
42 Moyini akotaka na lingomba pe akómaka na alima mpenza
kati na endimeli moko to na likambo mosusu. Kasi ezali te…
Ezali kozanga boyokani, nyonso oyo ezali komitia na nzela
mpenza ya Bosolo ya Liloba na Nzambe.
43 Bongo tokoyeba yango ndenge nini? Tolobaka: “Ee, bango,
ozali na makoki ya kolimbola Yango?” Te, misie! Moto moko
te azali na makoki ya kolimbola Liloba na Nzambe. Azali

molimboli na Ye Moko. Apesi elaka, na nsima Akokisi yango,
yango nde ndimbola na yango. Ntango Apesi Elaka, na nsima
Akokisi Yango, yango nde ndimbola na Yango. Nyonso oyo
ekesani na Liloba na Nzambe ezali kozanga boyokani! Na
ntembe te!
44 Sikawa, ndenge nalobaki, Yuda azalaki na kondima ya
solosolo te. Azalaki na kondima ya maloba. Azalaki na—na
kondima ya kokanisa ete Azalaki Mwana na Nzambe, kasi
azalaki koyeba te ete AzalakiMwana naNzambe.Mbele alingaki
kosala bongo te. Pe moto oyo akondima kokakola Solo ya Liloba
na Nzambe, azali na kondima ya maloba. Mosali ya solosolo ya
Nzambe akokangama na Liloba oyo.
45 Eumeli te nampokwamoko boye,moteimoko, yaArizona, ya
eteyelo moko monene, oyo eyebani mingi awa kati na engumba,
ayaki epai na ngai pe alobaki: “Na—nalingi kosembola yo na
likambomoko” (Nalobaki…) “ntango okozua libaku.”

Nalobaki: “Tala libakumalamu yango oyo. Yaka epai boye.”
46 Na bongo ayaki, alobaki: “M. Branham, ozali komeka…
Nandimi ete ozali na bosembo pe na alima, kasi ozali komeka
kotalisa na mokili Malakisi ya bantoma.” Pe alobaki: “Eleko ya
bantoma esukaki na bantoma.”
47 Nalobaki: “Likambo ya liboso nalingi kotuna yo, ndeko na
ngai, ondimaka ete Lilobamokomoko yaNzambe epemelami?”

Alobaki: “Iyo, misie, nandimaka yango na ntembe te.”
48 Nalobaki: “Boye, okolinga kolakisa ngai kati na Liloba
esika eleko na bantoma esuka? Sikawa, lakisa ngai esika
yango, nakondima elongo na yo.” Pe nalobaki: “Mokomi na
eleko ya bantoma, ye oyo azalaki na mafungola ya Bokonzi,
na mokolo na Pantekote ntango eleko ya bantoma ebandaki,
bato balobaki: ‘Bandeko, tokoki kosala nini mpo tobikisama?’
Alobaki: ‘Bobongola mitema, moko moko kati na bino, pe
bobatisama na Nkombo na Yesu Klisto, mpo na kolimbisama
na masumu, pe bokozua likabo na Molimo Mosantu, mpamba
te elaka yango ezali mpo na bino pe mpo na bana na bino, pe
mpo na bango bazali mosika, baoyo nyonso Nkolo Nzambe na
biso akobianga.’ Sikawa, ndenge nini Liloba Yango moko ekoki
komitelemela?”

Mobali yango alobaki: “Nazali na miyoyo makasi na
mpokwa oyo.”

Nalobaki: “Ngai pe namoni bongo.” Bomoni?
49 Sikawa yebisa ngai, Nzambe azali naino kobianga? Soki
Nzambe azali naino kobianga, boye eleko ya bantoma ezali naino
kokoba. Na ntembe te! Na baoyo nyonso Nkolo Nzambe na
biso akobianga, akokoba kobianga, akokoba kobianga, na baoyo
nyonso Akobianga, ekokoba kozala eleko na bantoma, mpamba
te YesuKlisto azali ndengemoko lobi, lelo, pe libela.

50 Bongo, tozali komona lelo ete kozanga boyokani oyo elonami
na bileko nyonso. Soki nakokaki komonisa yango na miniti
zomi to zomi na mitano oyo ezali kolanda, nalingaki kosala
yango, kasi ekoki kosalema te. Kati na bileko… Biso nyonso,
mingi kati na biso batangaka Biblia. Ndakisa lokola ntango
Yesu ayaki, Akutaki kozanga boyokani yango, bokeseni. Azalaki
Liloba oyo emonisami, Azalaki ndimbola na Nzambe mpo na
Liloba, mpo ete Alobaki: “Bozali kolukaluka kati na Makomi,
mpo ete bobanzi ete na Yango bokozua Bomoi na Seko, pe ezali
yango mpenza etatoli mpo na Ngai.” Yango wana. A—Azalaki
ndimbola ya Liloba. Pe bana na Nzambe nyonso ya mibali pe ya
basi ya eleko oyo, oyo babotami lisusu bazali ndimbola yaLiloba.
Bozalimikanda oyo ekomami, oyo etangami na bato nyonso. Iyo.
51 Botala, Alobaki: “Bakosanzolaka Ngai mpamba, bakolakisa
lokolaMalako kozanga boyokani. BakosanzolakaNgai mpamba,
bakolakisa lokola Malako kozanga boyokani, malako ya bato,
bindimeli ya bato, bakolakisa yango ete ezali Liloba na Nzambe,
na ntango oyo yango etali ata Liloba naNzambe te.”
52 Botala, eleko moko moko ebotaki mbuma ya ndenge wana,
bileko nyonso esalaki bongo, pe oyo ya biso ekozanga te. Ezali
ndenge moko mpo na biso, pe eleki monene na eleko oyo koleka
bileko mosusu nyonso soki esangisami, mpamba te oyo nde suka
ya lisolo ya mokili. Oyo nde kozanga boyokani monene oyo esílá
kozala na mokili, ezali na mokili lelo. Kozanga boyokani na
bileko mosusu ememaki bango longwa na Nzambe ya solo pe ya
bomoi, kino na bikeko. Lelo, Yesu alobaki na Matai 24:24 ete
ekozala mpenza pene kino ete ekolinga kopengwisa Baponami
soko nde ekokoka. Bozali koloba na ntina na kozanga boyokani!
Oh, ezali mpenza na mayele mabe. Satana azali katikati na
bato, pe azali moto na likindo monene, Molakisi monene na
Bonzambe, akoki kolakisa Liloba oyo pene na kobonga be. Yesu
alobaki bongo. Kasi botala ye malamu, eloko moko ekozala na
esika moko boye. Akoloba: “Ee, sikawa, likambo wana ezalaki
mpo na awa te.” Oh, iyo, ezali pe mpo na awa, bomoni, mpo ete
Nzambe alobaki ete ezali pe mpo na awa.
53 Botala oyo yango esalaki. Kaka kozanga boyokani wana
ekitisaki kanda na Nzambe na ntango na Noa, ntango
Nzambe atindaki mosakoli na Ye pe ateyaki lokola ndemo na
móto, abengaki bato babongola mitema, pe kozanga boyokani
emelamaki na mai. Na bongo Satana asalaki nini? Ayaki lisusu
mbala moko, kati na Hama, pe abandaki lisusu kolona yango.
Ezali mpenza ya solo.
54 Na nsima Mose ayaki, mosakoli monene, mpo na kobimisa
bana na Yisalaele na lisobe. Nini esalemaki? Mose, mosakoli
monene na Nzambe, amemelaki bango Solo oyo ekweyaka te,
Solo oyo etatolamaki. Akutanáká na Nzambe. Nzambe atatolaki
ete akutanáká na Ye. Pe bato wana kuna, banganganzambe
wana, bazaláká na balosambo na bango, mibeko ya milulu na

bango, milulu na bango pe nyonso wana, kasi Mose atelemaki
wana lokola kotatolama ya ndimbola ya Liloba. Bobosana yango
te! Mose azalaki ndimbola ya Nzambe mpo na elaka na Ye.
Alobaki ete akosala yango; azalaki ndimbola yaNzambe.
55 Nini esalemaki? Lingomba eutaki bobele kobima na Ezipito,
na makolo eleki mwamikolo, pe nini esalemaki? Satana ayaki na
kozanga boyokani na ye kati namoto oyo, Kaina yamibale, elingi
koloba Balame, pe alonaki kozanga boyokani kati na bango.
Toyebi ete ezali ya solo. Balame wana, malakisi ya Balame,
ete, “biso nyonso tozali ndenge moko, tozali kosalela bobele
Nzambe oyo bozali kosalela,” kokokana na mibeko, azalaki
na elonga, mpamba te akabaki mbeka oyo Nzambe azaláká
kokaba; mpate mibali nsambo, ngombe mibali nsambo likolo
na bitumbelo nsambo, pe asambelaki bobele Nzambe yango na
lolenge ebongi mpenza ndenge Mose asambelaki kuna na lisobe,
ezalaki mpenza ndenge moko. Kasi bazalaki ndenge moko te!
Ezalaki kotalisa biso oyo elingaki kosalema.Wana lisusu, ezalaki
Kaina komonisama kati na—na moto oyo Balame. Ezalaki nde
Nzambe komonisama kati na moto oyo Mose, Azalaki kolimbola
Maloba na Ye na nzela na moto, Azalaki komitalisa Ye moko,
elaka naYe, na nzela namoto. Pe kozanga boyokani etelemaki.
56 Esalemaki pe bongo na ntango na Yuda, ye wana ayei na
kozanga boyokani na ye.
57 Pe, bomikanisela, lisumu oyo bato wana bandimaki, ete
“biso nyonso tozali ndenge moko, tosambelaka bobele Nzambe
moko, biso nyonso tosengelaki kozala bobele bato ya lingomba
moko, tosengelaki kozala bobele libota moko,” lisumu yango
elimbisamelaki Yisalaele soko moke te! Yesu, Ye moko, alobaki:
“Bango nyonso bakufaki!”
58 Bakufaki, bango nyonso longola bobele misato, ezalaki
nde baoyo batelemaki ngwi pe bandimaki elaka. Ntango
bibangabanga balobaki: “Tokoki kokamata mboka yango te, pe
ezali likambo makasi mpo na biso,” pe bongo na bongo, Kalebe
ná Yosua bapekisaki koloba na bato, pe balobaki: “tozali na
makoki kolekampo na kokamata yango, mpo ete Nzambe alakeli
biso yango! Ata soki bato baboi ndenge nini etali ngai te!”
59 Tokoki lisusu koteya lobiko na nzoto kouta na Nzambe,
pe libatisi ya Molimo Mosantu, pe kozala lisusu na nguya ya
Nzambe mpo na kokabola biso na makambo ya mokili. Nzambe
alobaki bongo! Eleko na bantoma esuki naino te, pe ekosuka te,
ezali kokoba.
60 Bongo, tozali komona kaka moloni wana ya kala ya kozanga
boyokani. Pe bomikanisela, lisumu yango elimbisamaki soko
moke te. Sikawa, ndeko, soki elimbisamaki kuna te, ekozala boni
mpo na sikawa wana mo—momboto ya solo ya bileko nyonso
ezali kosangana?

61 Botala likambo monene oyo Balame asalaki, ekobaki se
kokob, pe eyaki kosuka na boyei na—naYudaMokeliota, ná Yesu.
Ezalaki nini? Yuda ná Yesu bazalaki mpenza etaliseli ya Kaina
ná Abele. Mpamba te, ndenge Yuda azalaki mosambeli, Kaina
pe azalaki mosambeli. Kaina atongaki etumbelo, pe akabaki
mbeka, asambelaki Nzambe, azalaki mpenza sembo kati na
yango lokola moninga na ye. Kasi, bomoni, azalaki na emoniseli
na oyo Liloba ezalaki te. Azalaki kokanisa ete Adama ná Ewa
baliáká nde mwa ba-pome to mwa mbuma moko boye. Pe
Kaina… Abele, na nzela na emoniseli, ayebaki ete ezalaki
lokuta; makila nde ebimisaki bango, na bongo akabaki mwana
na mpate. Pe Nzambe atatolaki ete mbeka na ye ezalaki sembo.
Wana nde akómaki na zuwa pe alukaki koboma ndeko na ye.
Pe lokola abomaki ndeko na ye bobele likolo na etumbelo oyo
mbeka na ye ekufaki likolo na yango, mwana na mpate akufaki
likolo na etumbelo, ezali pe bongo mpo na Yuda Mokeliota oyo
atekaki Yesu likolo na etumbelo na Nzambe, pe abomaki Ye
mpenza ndenge Kaina abomaki Abele. Mpo ete, Kaina azalaki
momboto ya kozanga boyokani.
62 Balame pe azalaki bongo, mosakoli ya lifuti, moto oyo
asengelaki mpenza koyeba malamu. Nzambe akebisaki ye na
nzela na bilembo pe na bikamwa, ata pe mpunda esololaki na ye
na minoko oyo eyebani te, pe akobaki mpenza bobele kokende
liboso. Abotamaki mpo na kozala mo—moloni na kozanga
boyokani.
63 Pe soki Yesu asakolaki ete eleko oyo ekosuka na kozanga
boyokani ya monene koleka na oyo esílá kozala, eleko na
lingomba na Laodikia, mwa molunge, oyo ebimisi Ye libanda na
lingomba, ndenge nini ekoki kozala eloko mosusu soko bobele
kozanga boyokani! Na ntembe te, ezali bongo. Ekosuka na
eleko wana.

Pe ezalaki Kaina ná Abele lisusu na Kalvari.
64 Sikawa botala, lokola na ntango nyonso, kaka nsima
na kokende na Yesu, kokende na Likolo, Molimo Mosantu
etindamaki lisusu. Ezalaki Momboto, mopesi-Bomoi epai na
Liloba, ndenge tolobaki lobi na mpokwa. Yango nde Ezalisaka
Liloba na bomoi. kozalisa na bomoi elingi koloba “kopesa
Bomoi.” Molimo Mosantu ya solo epesaka Bomoi bobele na
Liloba, oyo Yango ezali. Epesaka Bomoi na endimeli te, Ekoki te,
mpo ete Ezali na eloko moko ya endimeli kati na Yango te. Ezali
Bomoi ya Liloba naNzambe, mpamba te Ezali Nzambe. Bomoni?
Pe Ezali kozalisa Nzoto yango na bomoi.
65 Sikawa botala, oyo basalaki. Bongo, Biblia elobi, pe—pe
Yoane asololaki na bana na ye pe alobaki: “Bana, boyokaki
ete motemeli na Klisto asengelaki koya na mokili,” alobaki,
“oyo asili koya na mokili, pe azali kosala kati na bana na
nkanza.” Bongo, esalemaki ntango mosusu mibu soko ntuku

misato nsima na boyei ya Molimo Mosantu. Tomoni ete, ntango
Molimo Mosantu ayaki, Momboto ya solo, Mopesi-Bomoi ya solo
epai na Momboto, na bongo kozanga boyokani yango wana ekoti
lisusu. Pe botala, ekobaki bongo. Ezalaki na…
66 Liloba ya solo esiláká kotatolama, basakoli ya kala bazalaki
kotatola moko nsima na mosusu ete Liloba na Nzambe ezali
Solo. Soki moto moko awa asila kotanga buku ya Likita ya
Nicée, to ya Likita oyo esalemaki liboso na oyo ya Nicée,
mikolo zomi na mitano ya politíki ya makila, ntango etonga
ya Baloma wana kuna balingaki kokota pe kokómisa lingomba
yango ebongiseli. Basakoli bayaki, balataki mposo na mpate,
bazalaki kolia ndunda, pe bazuaki ngambo na Liloba! Kasi
yango esalaki nini? Esengelaki kosalema lokola esalemaki epai
na Kaina, esengelaki kosalema lokola esalemaki epai na Abele,
moko na bango asengelaki kokufa. Ya solo, esalemaki. Liloba
ebungisaki bokonzi na Yango likolo na bato, pe na nzela na
kopona balongolaki Liloba ya solo pe bakotisaki biyambweli
ya kozanga boyokani kati na lingomba Katoliko ya ebandeli.
Babakisaki pápa, babakisaki eveke, babakisaki oyo, oyo kuna,
pe oyo mosusu. Balongolaki ntina ya solo ya Petelo, pe ya—ya—
ya Maria, pe—pe nyonso mosusu; basalaki bikeko, pe basalaki
eloko mosusu te bobele kozua losambo ya Baklisto ya maloba
kokómisa yango milulu ya bapagano. Ezalaki nini? Momboto
ya kozanga boyokani! Pe babongisaki, babongisaki lingomba
moko, mpo na mbala ya liboso na mokili. Ezalaki nini? Ezalaki
momboto ya kozanga boyokani oyo ebandaki kolonama, eloko
moko oyo ezalaki kobakisa, oyo ezalaki kolongola.
67 Nani asila koyoka, kati na Biblia, ete epekisami kolia nyama
mokolo na mosala mitano? Nani asila koyoka, kati na Biblia,
likambo lokola koniakela mai na esika ya libatisi, ya kozindisa
na mai? Nani asila koyoka makambo wana, “Maria, losako” to
likambo mosusu? Nani asila koyoka nsango na mwa bolema ya
kopola oyo ezuami pe kati na Bamisioni oyo?Mbeki ekoki koseka
nzungu te. Ya solo! Ye oyo akwei na likambo oyo eleki moke
akwei na nyonso! Nani asila koyoka ete Nzambe asalaka kati na
ebongiseli? Lakisa ngaimbalamokompamba oyomoko na yango
esila komibongisa bongo etikaláká na bomoi. Ezalaki kokufa
mbala moko, pe ezalaki lisusu kotelema soko moke te! Ntango
ekoki ete likambo moko esalema, ntango ekoki mpo ete Nzambe
asala. Ebebisaki bokonzi likolo na bato.
68 Likambo yango moko ezali kosalema lelo. Bazali kobebisa
bokonzi, koloba: “Oh, etonga na batuntuki wana, bazali na ntina
te.” Pe, ólalá, ezali kozanga boyokani! Bokutana miso na miso na
Liloba pe bomona oyo Yango ezali, bomona soki Nzambe azali
kolimbola Liloba na Ye Ye moko te. Nzambe akoki kotemisela
Abalayama bana longwa namabanga oyo. Amen.
69 Liloba etatolamaki mpenza na ndenge ebongi mpo na
Baklisto ya ebandeli, ndenge Nzambe akangolaki bango na

makambo nyonso, na bokono, bazalaki na basakoli, bazalaki
koloba minoko na sika, kolimbola yango, pe kopesa bansango
oyo ezalaki kotatolama ntango nyonso ete ezali mpenza solo.
Kasi liboso na kotatolama ya Liloba nyonso oyo, bato baponaki
ete Elongwa, pe baponaki lingomba ebongisami. Yango nde
mama na bibongiseli nyonso.
70 Nyonso mibale ekomeli mpenza sikawa. Ezongeli kobota
mimboto na yango. Ekufaki nyee, kasi ebimisaki lisusu felele na
ntango na Luther, ndenge toyebi yango uta na liteya ya liboso
na ntongo oyo toliaki awa. Ebimisaki lisusu felele na ntango
na Luther. Bongo esalaki nini? Kaka na nsima ya liwa ya moto
monene oyo, basalaki ebongiseli.
71 Ebimisaki lisusu felele. Pe lisusu na ntango ya John Wesley,
na ntango bato na lingomba na Ngelesa, na malakisi na bango
ya kobatelama ya seko pe nyonso wana esangisaki yango kino
na eloko lokola bo-universalisme, pe nini esalemaki? Nzambe
atemisaki mobali moko na nkombo John Wesley, pe abebisaki
makambo nyonso wana. Pe kaka ntango akufi, ye ná Asbury
ná bamosusu, nini esalemaki? Basalaki ebongiseli, pe sikawa
bokómi na lolenge nyonso ya ba-Methodiste. Na nsima moto
songolo na oyo mosusu bayaki, Alexander Campbell, John
Smith, pe bamosusu.
72 Na suka, ba-Pantekotiste bayaki, babimaki kati na nyonso
wana. Na nsima eloko nini esalemaki? Bazalaki kotambola
malamu, eloko nini epekisi bino? Bozongi mbala moko kati
na potopoto oyo bobimaki kati na yango, bozongi kati na mai
ya mbindo, bozongeli kozanga boyokani pe kosala bibongiseli,
bosengelaki na kokakola Liloba. Pe na ntango nyonso Nzambe
azalaki kotinda eloko ya sika, bozalaki kokoka koyamba yango
te. Ya solo! Kozanga boyokani lisusu! Pe, botala, ndenge
nalobaki mokolo moko, ete mwa mposo ya liboso oyo ebimaka
na ntina oyo, na nsima emataki na nkasa pe emataki kati na
motó na lisangu, pe na nsima ekozonga lisusu na mobimbi, pe
ebimi. Mwa mposo yango ya lisangu ezalaki pene na kokokana
na mbuma yango moko, pe tokanisaki ete ezalaki lisangu, kasi
soki ofungoli yango, ezali ata na mbuma kuna na kati te. Ezalaki
bobele mpo na kosunga ete mbuma ekola na nzela na yango,
pe ekokufa lisusu, pe bomoi ekobima mobimba kati na yango
pe ekokota kati na mbuma. Botala, na bongo bazalaki kobenga
yango mangomba oyo elonaki…
73 Tozali komona lelo ete mangomba na biso ya nkombo, ata
mangomba-Pantekotiste na biso, tobimaki, tokokaki kosepela
te, tosengelaki kosala bitonga na biso moko. Nyonso ebandaki,
tosengelaki kozala na oyo, tosengelaki kozala na oyo kuna,
tosengelaki kozala na etonga mosusu. Moto moko azalaki
kotelema, pe koloba: “Akoya likolo na lipata ya mpembe.”
Mosusu azalaki koloba: “Te-te, Akoya likolo na mpunda ya
mpembe.” “Malamu, tokosala bitonga mibale.” Bomoni, ezali

nini? Kolona kozanga boyokani! Ntango Akoya, ata soki
ekosalema ndenge nini, Akolimbola Liloba na Ye Ye moko
ntango Akoya. Tozela kino na ntango yango. Bososola…Bozali
kolobela makambo wana, bozali ata kososola Nsango na ntango
te. Bozali ntango nyonso kolakisa oyo Nzambe akosala, to oyo
Asila kosala, kasi bozali kotala mpamba oyo Azali kosala. Bongo
nde tozali kokotisa kozanga boyokani kuna na kati.

74 Sikawa tozali komona lelo mangomba na biso, mangomba
na—na biso nyonso eloni mopepe, pe ezali kobuka ekumbaki.
Tozali lisusu na mayangani ya mabondeli te, tozali lisusu na
mayangani oyo tozaláká na yango te. Likambo nini? Tolongoli
bitutu ya makambo nyonso. Botala, ata kino na mangomba
na biso ya ba-Pantekotiste, oyo etondi na basi oyo bakati
suki. Liboso bazalaki kopesa yango nzela te. Kopakola-pakola
na bilongi, kopakola ína na manzaka, makambo ya ndenge
nyonso, zua moto moko libanda awa oyo…lokola ba-Ricky
wana pe nyonso, babala mbala misato to minei, pe bazali
basungi; oh, kozanga boyokani nini oyo! Ezali nde mbindo!
Basalaka yango ndenge nini? Nzambe akolinga kozala na yango
na Lingomba na Ye te, basengelaki kokende na ebongiseli mpo
bakota kati na yango. Bazali kobanga kolobela yango, mpo
ete bakobwakama libanda na ebongiseli. E Nzambe, pesa biso
mibali oyo bakangami na elokomosusu te kasi bobele naNzambe
pe na Liloba na Ye, oyo bakoloba Solo na ntina na yango. Tala
mpenza oyo tosengeli na yango. Tosalaki nini? Tolonaki kozanga
boyokani. Tolonakimopepe, pe sikawa tozali kobuka ekumbaki.

75 Botala ete bazali sikawa kosangisama mpo na kozikisama.
Bomonaki ete, Yesu alobaki: “Liboso, bosangisa yango, bokanga
yango maboke maboke, pe na nsima botia maboke nyonso na
libondo moko, pe Nakozikisa yango.” Mwa liboke moko ezali
oyo ebengami ba-Methodiste, ba-Batiste, ba-Presbyterien, ba-
Lutherien, bazali kosangana bango nyonso kati na Lisanga
ya Mangomba ya Mokili mobimba. Ezali nini? “Bosangisa
yango liboso!” Aleluya! Bomonaki yango, Akosangisa matiti
mabe liboso, Akomema yango mosika na masangu, Akokabola
yango: “Bosangisa yango pe bozikisa yango.” Nyonso esengeli
kozikisama na bitumbu na Nzambe, ndenge balonaki kozanga
boyokani kati na bato, makambo oyo ba… Bazali na lolenge
na kosambela, nde bazali koangana nguya na yango, koangana
Liloba, kaka mpo na kotemisa milulu ya kosambela, mwa
bindimeli oyo moto akotisi, mpo na koluka kobakisa na Liloba
naNzambe. Ekotambola te. Ezali kozanga boyokani.

76 Nazali koganga lelo, lokola mosakoli monene ya kala,
Amosa, ntango akotaki na engumba wana, alobaki: “Nazali
mosakoli te, ata mwana na mosakoli te. Kasi soki nkosi
angulumi, nani akobanga te!” Alobaki: “Ntango Nzambe alobi,
nani akosakola te.” Asakolaki ete kosambisama ekokwela libota

wana, alobaki: “Kaka Nzambe oyo bozali koloba ete bozali
kosalela Akoboma bino.”
77 Botia likambo oyo, ezali na bande, pe bomikaniselaka na
yango. Kaka Nzambe oyo… Sikawa bato nyonso oyo bazali
kosangana kati na kobuka mbuma monene oyo ya—ya Lisanga
na Mangomba ya Mokili mobimba, pe bokotindama kokota kati
na yango. Bokoki kotikala libanda na yango te. Ekozala to óbima
libanda na yango yo moko, to ókóta kati na yango. Esika ya
katikati ekozala te. Ekozala elembo na nyama. Moto akokoka
kosomba to koteka te, longola bobele ye oyo azali na elembo
yango, to azuaki kozanga boyokani. Bongo, bótikala libanda
na yango! Bóbima libanda na yango! Bókima yango! Bózala
mosika na yango! Nzambe oyo bazali koloba ete bazali kosalela
akobomabango.Nzambemonene ya bolingo oyo akolinga te…

Bazali koloba: “Ee, Yesu abondelaki ete biso nyonso tózala
moko.”
78 Bongo Alobaki pe ete: “Ndenge nini bokoki kotambola
elongo, bato mibale kotambola elongo, soki bazali kondimana
te?” Alobaki “moko,” lokola Ye na Tata bazali Moko. Pe Tata
azalaki Liloba, pe Ye azalaki Liloba oyo emonisami. Azalaki
“Moko” elongo na Tata, mpo ete Azalaki komonisama ya Liloba
na Nzambe oyo elakami. Ezali pe bongo lelo, to na mokolo soko
nini. Iyo,misie. Nzambe azali seMoko. Alingi ete tozalamoko.
79 Ndenge nini oyo ekoki kozala moko, wana oyo boye azali
koboya mbotama na mongondo, oyo te, azali koboya lobiko na
nzoto kouta na Nzambe, pe oyo, oyo kuna, bango nyonso kati na
potopoto ya motindo wana? Bamosusu kati na bango bandimaka
ata Nzambe te, bandimaka te ete Azalaki Mwana na Nzambe;
bandimaka ete Azalaki Mwana na Yosefu, oyo abengamaki
Mwana na Nzambe. Solo mpenza. Lipasa ya ba-Lutherien, ba-
Zwingli, bandimaka yango, ete Azalaki na ntembe te bobele
mobali moko malamu. Bato na Science Chrétienne balobaka
ete Azalaki mosakoli, bobele moto lokola bato nyonso, Azalaki
Nzambe te. Bongo, soki Azalaki Nzambe te, Azali mokosi oyo
aleki monene oyomokili esila kozua. Azalaki Nzambe to Azalaki
eloko te. Azalaki Nzambe! Azalaki Bonzambe, Ye moko, oyo
akómaki mosuni kati na biso, kati na moto oyo Mwana na
Nzambe. Ya solo, Yango nde oyo Ye azalaki.
80 Sikawa tomoni ete kozanga boyokani ekoti. Toyebi ete ezali
awa, moto akoki koangana yango te. Ólalá! Botala naino.
Akoboma etonga wana oyo elobaka ete ezali kosalela Nzambe.
Botala yango malamu.
81 Nzambe alonaki Momboto na Ye. Nalingi násilisa, mpo
ete ntango ya kobanda molongo ya mabondeli ekoki. Nzambe
alonaki Momboto na Ye, Momboto na Ye ezali nde Klisto.
Nakoteya likolo na yango nsima na mwa mikolo na mpokwa
moko, esika oyo Nzambe akanaki kotia Nkombo na Ye, soki

Nkolo alingi, mbala mosusu na moko na bilei ya ntongo soki
nazui mwa ntango mingi. Botala, Azali Ekimelo se moko. Azali
Mokonzi se moko ya solo. Azali Nzambe se moko ya solo,
pembeni na Ye mosusu azali te. Alobaki: “Nazali Nzambe,
Nzambe se moko.” Yesu alobaki: “Tala mobeko: Yoka, E
Yisalaele, Ngai nazali Yawe Nzambe na yo, bobele Nzambe
moko. Ngai nazali Ye. Mpo na nini ozali kotalela mosusu?
Mosusu akoya… Ngai nayei na Nkombo na Tata na Ngai, pe
bozali koyamba Ngai te. Kasi mosusu akoya na nkombo na ye
moko, pe bokoyamba ye.” Basalaki yango naNicée.

“Ozali Moklisto?”
“Nazali Batiste.”
“Ozali Moklisto?”
“Nazali Pantekotiste.”
“Ozali Moklisto?”
“Nazali Methodiste,” nkombomosusu.

82 Kasi mpo na oyo etali Nkombo wana ya “Yesu Klisto,”
bakokende mpenza mosika na Yango na ndenge ekoki, bazali
ata na ntina na Yango te, mpo ete Azali Liloba pe Liloba
emimonisaka Yango moko. Botala, Ekimelo se moko! Azali
Felele kitoko na Salono, Biblia nde elobi bongo. Bibiangelo
nyonso (kati na Biblia) ya Nzambe ezali ya Yesu Klisto. Azalaki
Alifa, Omega, Ebandeli pe Suka, Oyo azaláká, Oyo azali, pe
Oyo akoya; Ntina pe Libota na Dawidi, mbala moko Ntina pe
Libota na Dawidi; Monzoto na Ntongo, Felele kitoko na Salono,
Lísi ya Lobwakú, Alifa, Omega, Tata, Mwana, Molimo Mosantu,
nyonso kati na Yesu Klisto! Azalaki litondi ya komonisama na
YaweNzambe oyo akómaki mosuni mpo na kofanda kati na biso.
Yango mpenza nde oyo Azalaki.
83 Azalaki Felele kitoko na Salono. Basalaki nini na Felele
kitoko na Salono? Banikaki Yango, batutaki Yango, mpo na
kozua malasi na Yango. Felele kitoko esengeli ete banika yango
mobimba mpo na kozua malasi na yango. Ezalaki Bomoi moko
kitoko, bomoi moko te esila kozala lokola Yango, kasi esengelaki
ete banika yango na Kalvari.
84 Bomoni, bazalaki kokamata e—epakweli ya Felele kitoko
na Salono pe bazalaki kotia yango likolo na Arona, asengelaki
kopakolama na yangompo akoka kokota liboso na Yawe na esika
na bulee, na kati na elamba na bulee. Asengelaki kopakolama
na Felele na Salono, mpo na kokota mpo na koniakela ebonga-
na-mawa mbula na mbula. Pe epakweli yango esengelaki kozala
likolo na ye, nsolo malamu epai na Yawe, wana azalaki komema
makila nampate liboso na ye, nsima na ye kosila koniakelama pe
na mpate yango. Bilili ya malala pe ngengele ezalaki zongazonga
na elamba na ye, asengelaki kotambola na lolenge moko boye, pe
kobeta “bulee, bulee, bulee azali Yawe.”

85 Botala, Azali Felele kitoko wana ya Salono, Nsolo malamu
wana, Epakweli likolo na libota na Ye. Okoki koya liboso na
Ye na endimeli moko te, to eloko mosusu te, kasi bobele soki
opakolami na Felele kitoko na Salono, Liloba. Azali pe Lísi ya
Lobwakú.
86 Sikawa, bazuaka opium ndenge nini? Bazuaka opium
ntango bazui lísi pe baniki yango, nde bazui opium. Minganga
basalelaka yango na ba–labolatoile na bango. Kamata mobali
oyo azali na motema mokuse pe motó na ye ezali kosala malamu
te, to mwasi, oyo azali komiyoka lokola abandi liboma, azali
kotambola-tambola pe koganga-ganga, motó na ye etamboli,
monganga akozua mwa opium na ye ya lísi pe akotobola mwasi
yango na loboko to na mosisa na esika moko boye, to mobali
yango, pe akotika mobulu. Ekosila mpo na mwa ntango. Kasi
kaka ntango makasi ya opium wana esili, yango wana ezongi
lisusu, makasi koleka ndenge ezalaki liboso.
87 Kasi nakolobela bino, baninga, ete oyo wana ezali bobele
etaliseli ya Opium ya solosolo oyo euti na Lísi ya Lobwakú
oyo nayebi. Azali Lísi ya Lobwakú. Anikamaki na Kalvari.
Azokisamaki mpo na masumu na biso, na mapipi na Ye biso
tobikisami. Kati na yango, na konikama ya bafelele wana,
Azalaki Felele. Azalaki Felele oyo eleki kitoko na oyo esila
kokola, Lísi wana ya Lobwakú, pe Felele oyo eleki kitoko ya
Salono. Kasi Azali kuna na mpokwa oyo, Abakemi kati na
Likolo pe mabele, nazali kondima yango, kutu Abakemaki nde
na ntango oyo kuna, mpo—mpo na kolongola lisumu na mokili
pe kozongisa lobiko na nzoto na mokili. Pe Biblia elobi ete Azali
ndenge moko lobi, lelo, pe libela.
88 Moninga, ntango Nzambe alobaki na Mose, na biliki, oyo
ezalaki e—etaliseli na Ye, ete atombola nyoka namotako. Motako
ezali kotalisa lisumu oyo esambisami, nyoka ezali kotalisa,
nyoka na motako ezali kotalisa “lisumu oyo esili kosambisama.”
Pe, motako ezali “kosambisama ya Nzambe,” ndakisa etumbelo
na motako epai bazaláká kotia mbeka. Eliya pe atombolaki
miso pe alobaki ete mapata ezalaki lokola motako, kosambisama
ya Nzambe likolo na ekólo oyo ezangaki kondima pe oyo
etangwaki na Nzambe. Motako ezali kotalisa kosambisama,
kosambisama ya Nzambe. Nyoka ezalaki kotalisa lisumu oyo
esili kosambisama; Yesu azalaki nyokawana oyo ekómaki lisumu
mpo na biso, pe azuaki kosambisama na Nzambe likolo na Ye.
Azokisamaki mpo na masumu na biso, Atutamaki mpo na mabe
na biso, etumbu oyo eyeiseli biso kimia etiamaki epai na Ye, pe
na mapipi na Ye tobikisami.
89 Oh, na mpokwa oyo, Nzambe azali na farmasi oyo etondi
na Opium, mpo na bino. Moninga Moklisto, ozali na bokono
pe ozali kotungisama. Oh, olembi, eleki mpasi mingi mpo na
yo. Okoki lisusu koyikela yango mpiko ntango molai te, oko—
okobela liboma namikolo oyo, oyo tozali kobika kati na yango.

90 Boyokaki Life Line ya mpokwa oyo, likambo balobi, ete—ete
Russie elobi, na mobu 55, ete “bakozua na ntembe te bokonzi ya
mokili mobimba na maboko na bango”? Liboso ete yango ekoka
kosalema, Konetolama esengeli kosalema. Bongo moninga, boni
ebelemi? Ekómi awa, ebelemi mpenza sikawa.
91 Okolinga koluka Ye te na mpokwa oyo na motema na yo
mobimba? Azali Lísi ya Lobwakú, pe Azali ndenge moko lobi,
lelo, pe libela. Azali awa na mpokwa oyo mpo ete Amitombola
kati na libota na Ye, ndenge mpenza Mose atombolaki e—elembo
na lisumu, oyo esambisami. Bobele ya lisumu te, kasi pe ya
bokono. Bomikanisela, Yesu alobaki: “Lokola Mose atombolaki
nyoka na motako, boye ekoki na Mwana na moto kotombwama.”
Mose atombolaki yango mpo na nini? Mpo na lisumu, kozanga
kondima, pe mpo na bokono. Yesu atombwamaki pe, mpo na
lisumu, bokono, pe kozanga kondima. Azalaki ndengemoko.
92 Sikawa, na mpokwa oyo, na mikolo oyo epai tozali komona
kozanga boyokani monene oyo, Yesu Klisto alakaki kati na
Luka, ete na mikolo na…liboso na Boyei na Nkolo, ekozala
lokola na mikolo na Sodoma, na ntango yango Mwana na moto
Akomimonisa, lokola Mwana na moto Amimonisaki epai na
Abalayama kuna; Elohim, Nzambe, Akómaki mosuni kati na
bato, pe Afandaki kuna elongo na Abalayama pe Alakisaki
ye, Alobelaki ye oyo Sala azalaki kokanisa (afandaki na nsima
na Ye) kati na hema, wana Amonaki naino ye te. Alobelaki
ye oyo mwasi… Pe Abengaki ye na nkombo na ye: “Sala.”
“Abalayama,” kasi —kasi na nkombo na ye Abalama te, oyo
azalaki na yango liboso, kasi Abalayama. Salai te, S-a-l-a-i; kasi
S-a-l-a. “Wapi Sala, mwasi na yo?”

Alobaki: “Azali kati na hema nsima na Yo.”
93 Alobaki: “Nakoya kotala yo na ntango boye.” Pe mwasi
asekaki. Alobaki: “Mpo na nini ye aseki?”
94 Sikawa, Yesu alobaki: “Kaka liboso ete kozanga boyokani
monene oyo esangisama pe ezikisama, Mwana na moto
Akomimonisa na motindo yango moko oyo Asaláká kuna.” Pe
yango nde…Ezali nini? Ezali kotombola, lisusu, liboso na bino,
ete Yesu Klisto azali ndenge moko lobi, lelo, pe libela. Bondimi
yango? Na bongo togumbamitómpo na kobondela.
95 Nzambe molingami, tolingi Yo. Liloba na Yo ezali mpenza—
mpenza Bilei na motuya mpo na biso, Nkolo. Tolingi Yango
mingi! Tozali kobika na Yango, Nkolo. Ezali komonana ete
makoki na biso ezali mpenza kokoka te. Tolingaka mpenza
kofanda namesa na Yo, zongazonga na Liloba na Yo, kosepela na
mapamboli, Nkolo, ntango tosanganaka boye, bandeko yamibali
pe ya basi oyo basikolami na Makila na Mwana na Nzambe,
baoyo basombamaki na Makila na Yo. Pe toyei awa na mpokwa
oyo, Nkolo, tobulisi bampokwa oyo mpo na kobondela mpo na
babeli. Pe kokokana na Makomi, Olobaki ete “na mapipi nde

biso tobikisami.” Na bongo ezali na motuya te ete tobondela
(kasi bobele ete toyambola masumu na biso), mpamba te na
mapipi na Yo biso tobikisami (na eleko eleka). Oh, mokolo ya
lobiko nini oyo! Oyo—oyo elaka nini Emanuele apesaki! Ete Ezali
mpenza Solo.
96 Olobaki: “Na mwa ntango moke, bamokili bakomona Ngai
lisusu te, kasi bino bokomona Ngai, mpo ete Ngai” (likitana
bomei “Ngai”) “Ngai nakozala elongo na bino, ata kati na bino,
kino suka na mokili.” Pe na suka na ntango, na suka monene
oyo, Olobaki ete, kaka liboso ete esalema, ekozala mpenza lokola
liboso ete móto ekita na Sodoma pe ezikisa mokili ya Bato na
mabota, ete komonisama ya Mwana na moto ekosalema lisusu
mpenza lokola ezalaki na Sodoma. Tata, tika ete bato bazanga
yango te.
97 Pe nazali kobondela, e Nzambe, na mwa lolenge na ngai ya
mosenzi (soki nalobi mabe, limbisa ngai), nazali komatisa vitési.
Nalingi bango, Nkolo. Na—nazali kobondela ete bazanga yango
te. Tika ete oyo ézala moko na mpokwa minene, Nkolo. Tika ete
babeli nyonso, bato na mpasi, bakufi miso, to nani mosusu awa,
Nkolo, babikisama na mpokwa oyo. Tika ete basumuki nyonso
babika. Na kati mpenza ya mitema na bango sikawa, soki bazali
bazangi kondima, tika ete bayamba Klisto kaka na ngonga oyo.
Kokisa yango, Tata. Nyonso ezali na Maboko na Yo. Tomipesi
epai na Yo, mpo tomona Yo koya kati na biso.
98 Pe Olobaki, na Yoane 14: 12: “Ye oyo akondima Ngai,
misala mizali Ngai kosala, akosala yango lokola.” Ndenge
toyebi ete Omimonisaki Yo moko epai na bato, mpamba te
Ozalaki Mosakoli oyo Mose alobáká ete akotemisama. Bazuaki
basakoli te uta mibu nkama na nkama, kozanga boyokani
ezalaki bisika nyonso, kasi ata bongo Liloba na Nzambe
esengelaki kokokisama, na bongo Liloba ekómaki mosuni,
kozanga boyokani pe ekómaki mosuni. Pe, Tata, tozali komona
yango lisusu lelo, kozanga boyokani ezali kosala liboke monene;
pe tozali komona Liloba kolanda kaka nzela yango. Pambola
biso na mpokwa oyo, Tata. Tomipesi na Yo, elongo na Liloba
na Yo. Nyonso oyo Okolinga ete tosala, sala na biso, Nkolo. Na
Nkombo na Yesu. Amen.
99 [Ndeko mwasi moko alobi minoko na sika. Eteni oyo ezangi
maloba na bande—N.D.E.] Bozala mpenza na limemia. Toyebi
likambo oyo Alobi te. Ekoki kozala ete Alingi koyebisa biso
likambomoko, na bongo bozala mpenza na limemia mwa ntango
moke. [Eteni oyo ezangi maloba na bande. Ndeko mobali moko
apesi ndimbola.]
100 Amen. Bosila kotanga [Eteni oyo ezangi maloba na bande—
N.D.E.] Makomi esika moyini alingaki koya, pe basanganaki
bango nyonso, pe ba…moyini azalaki na makasi mingi. Pe
Molimo na Nzambe ekitaki likolo na moto moko, Elobelaki ye,

pe asakolaki, alakisaki esika ya kokendempo na kotia motambo,
Pe babomaki bayini na bango. Yango wana eyei lisusu. Tala
esika mpo na koboma moyini na bino, bomoni, simba loboko na
Nzambe. Loboko na Nzambe ezali Klisto, na ntembe te, Liloba,
na bongo bozua Yango na mitema na bino na mpokwa oyo wana
tozali kosala molongo ya mabondeli.

101 Nabanzi ete Billy akabolaki lisusu bakalati lelo. B, bakalati
B, tokamata B, ntuku mwambe na mitano. Lobi na mpokwa,
tobengaki zomi na mitano lobi na mpokwa. Na momesano
tomekaka ete tobenga soko zomi na mitano na mpokwa moko.
Na bongo bosimba bakalati na bino, tokotala yango, sikawa.
Tomeka kobenga soko zomi na mitano. Ntuku mwambe na
mitano. B, lokola Branham, boyebi. B, ntukumwambe namitano
kino mokama. Pe to… Totala, nani azali na B, ntuku mwambe
na mitano, tombola loboko. Olobi ya solo… Oh, kuna na suka,
malamu, ntukumwambe namitano yaka awa.

102 Sikawa, mwana na ngai… Mpo ete bapaya bakoki kozala
awa, oyo bayebi te ndenge esalemaka. Mwana na ngai ayaka
awa, to moto mosusu, soki ye akoki koya te, Ndeko Borders, to
moto mosusu. Moto moko akoya awa, pe akozua bakalati oyo,
mokama, pe wana liboso na bato akosangisa yango. Bongo soki
apesi yo kalati, akoki te koyebisa yo soki okoya awa na eteyelo,
ayebaka yango te. Ngai pe nayebaka te. Nakoya awa nampokwa,
nakobenga bobele soko zomi to zomi namitano, pene namotango
wana, na kati na bakalati. Yango ezali na likambo moko te kati
na kobikisama na nzoto na yo. Okoki kotikala ofandi kaka wana.
Botala, lobi na mpokwa. Boni bazalaki awa lobi na mpokwa,
botombola maboko? Komona ndenge bato babikisamaki mpenza
epai na epai kati na liyangani!

103 Sikawa, wana ezalaki ntuku mwambe na mitano, ntuku
mwambe namotoba, ntukumwambe na nsambo, ntukumwambe
na mwambe, ntuku mwambe na libwa, ntuku libwa. Baoyo
wana babelema sikawa. B, ntuku mwambe na mitano, ntuku
mwambe namotoba, ntukumwambe na nsambo, ntukumwambe
na mwambe, ntuku mwambe na libwa, ntuku libwa. Na oyo
boye tokozua… Ya solo, tosengeli… Pe soki moto moko…
Mosusu yango oyo, iyo, ekokisi motango. Ntuku libwa, ntuku
libwa kino mokama sikawa. Ntuku libwa, ntuku libwa na moko,
ntuku libwa na mibale, ntuku libwa na misato, ntuku libwa na
minei, ntuku libwa na mitano, ntuku libwa na motoba, ntuku
libwa na nsambo, ntuku libwa namwambe, na libwa.

104 Soki okoki kotambola te, soki ozali…Namoni ete tozali na
mwa ndambo na bakiti ya bibosono, misato awa sikawa, minei,
nakanisi, oyo nazali komona. Soki ozui kalati ya mabondeli, pe—
pe soki babengi kalati na yo, pe okoki kotambola te, tombola
bobele loboko, tokotambwisa yango kino awa.

105 Pe soki ozui kalati ya mabondeli te, fanda kaka wana pe
bondela, loba: “Nkolo Yesu, tika—tika—tika ete ezala nde ngai
na mpokwa oyo.” Boni awa bazali na kalati ya mabondeli te,
botombola maboko. Ólalá! Malamu, bongo toloba bobele boye,
nakanisi ete ekomonana lokola kotuka te. Kasi mokolo moko
mwasi moko moke azalaki na kalati ya mabondeli te, toloba.
Amikotisaki kati na ebele na bato, azalaki koloba, (sikawa
boyokamalamu): “Soki nakoki kosimba elamba yaMobali wana,
nakobika.” Boni bayebi lisolo yango? Malamu. Asalaki nini?
Asimbaki Ye, pe akei kofanda. Pe Yesu abalukaki, Ayebaki esika
azalaki. Boye te? Ayebaki mpasi na ye. Boye te? Ayebaki likambo
na ye, bongo Ayebisaki ye likambo oyo azalaki na yango. Pe
ayokaki na nzoto na ye ete litanga na makila ekatani. Boye te?
Mpo na nini? Asimbaki Ye.
106 Sikawa, Baklisto boni awa nampokwa oyo bayebi, kokokana
na Baebele, na Buku na Baebele, ete Yesu azali sika-sikawa
Nganganzambe Mokonzi, Nganga Mokonzi oyo tokoki kosimba
kati na bolembu na biso? Ya solo? Malamu, soki Azali Nganga
Mokonzi yango moko, mosala yango moko, Nganga Mokonzi,
bongo Akosala ndenge nini? Akosala bobele ndenge moko
lokola Asalaki. Bondimi yango? Akosala mpenza ndenge moko
lokola Asalaki kala, soki bokoki kondima yango. Malamu.
Boni bandimi yango, botombola maboko, boloba: “Nandimi
yango solo”?
107 Malamu, liboso ete basala molongo ya mabondeli, tosala
molongo ya mabondeli kati na liyangani. Nayebi ete Azali awa.
Na—na—nazali koyoka Bozali na Ye, pe na—nayebi ete Azali
awa. Boya. Molongo ya mabondeli ebelemi? Nalingaki kobenga
yango na liyangani. Bino bo—bobondela kaka, botala kaka awa
pe bobondela, bondima kaka.
108 Elenge mwasi moko afandi awa pe azali kotala ngai swii,
afandi na nsima na mwasi oyo alati matalatala. Ozali komona
Eloko oyo ezali likolo na mwasi oyo kuna? Tala awa. Omoni?
Azali kotungisama na mpasi ya motema. Ondimi ete Nzambe
akobikisa yo? Soki ondimi, tombola loboko. Yango nde mpasi na
yo. Ya solo. Sikawa soki yango nde mpasi na yo, tombola loboko
mpo ete bato bamona, tombola loboko boye. Sikawa, ozali na
yango lisusu te. Kondima na yo ebikisi yo.
109 Azali ndengemoko lobi, lelo, pe libela. Oh, kozanga boyokani
ezali; kasi Yesu Klisto azali ndenge moko lobi, lelo, pe libela.
boye… Sikawa bokoba kaka kobondela, bomoni, bosengeli
kaka kozala awa na eteyelo te, bosengeli koyeba yango.
110 Sikawa, botala madame oyo. Na ndenge nayebi, namona ye
naino te na bomoi na ngai, azali bobele mwasi oyo atelemi awa,
pe azali na kalati ya mabondeli, kasi oyebaki te soki olingaki
kobengama to te.Motomoko nde apesaki yo kalati yamabondeli,
pe yo—nimelo na yo ebengami, yango wana oyei awa. Boye te? Pe



24 LILOBA LILOBAMI

nazali na lolenge moko te ya koyeba oyo ozali, soki ozali nani,
esika outi, oyo osengeli na yango, eloko moko te. Nazali bobele
mobali, yo ozali mwasi. Ya solo. Elili oyo esalemaki kati na Biblia
mokolo moko, na Yoane, mokapo ya 4.
111 Sikawa ozali koloba: “Osali nini, Ndeko Branham, kaka
sikawa, eumeli te?” Nakotisi vitési, omoni. Nayebi te, omoni.
Ye nde asengeli kosala yango. Ngai nayebi te. Bongo esalemaki
ndenge nini mpo na mwasi oyo kuna? Namona naino mwasi
wana te na bomoi na ngai. Azali mpenza mopaya mpo na ngai.
Nakanisi ete ezalaki mwasi. Nani auti kobikisama sikawa kuna
kati na liyangani? Okolinga… Iyo. Ngai na yo toyebani te. Soki
ezali ya solo, pepá loboko na yo boye. Bomoni? Namona naino
mwasi yango te. Kasi afandaki wana, azalaki kondima. Sikawa,
asimbi Eloko moko, boye te? Elingaki kosala eloko moko te soki
asimbaki ngai.
112 Kasi sikawa bozali komona te ete Biblia ezali mpenza Liloba
na Nzambe? Azali ndenge moko lobi, lelo, pe libela. Tokómi
mingombo na Molimo Mosantu oyo ezali Klisto. Bomoni? Yango
nde Momboto ya solo. Na ntango wana soki Molimo Mosantu ya
solo ekoti kati na Momboto ya solo ya Liloba, ezali te…Ekozua
kaka eteni na Yango te (mpo ete, Zabolo asalelaka Yango),
osengeli kozua Yango mobimba, omoni, Liloba moko moko na
Yango, mpo ete, Azali Nzambe eteni te, Azali Nzambe mobimba.
Bomoni? Pe yango nde ezali kosalema.
113 Sikawa, botala mwasi oyo, naino namona ye te. Mokolo
moko Yesu akutanaki na mwasi moko lokola oyo, ntango mosusu
azalaki na bokono yango moko te, nayebi te. Afandaki na liziba.
A—Azalaki na mposa ya kokende na Samalia. Pe tozali komona
ete, Samalia ezalaki na nse na ngomba. Pe—pe Azalaki kokende
nde na Yeliko, bongo Alekaki na nzela ya Samalia, pe Akómaki
na engumba moko na nkombo Sikar. Afandaki na liziba, pe
Atindaki bayekoli na Ye kosomba bilei.
114 Mabota na bato ezali boni na mokili? Misato. Libota ya
Hama, ya Semi, pe ya Yefete. Biso nyonso touti na Noa. Pe
bato mosusu nyonso babomamaki na ntango wana. Bobele
mabota na bato misato, oyo ezali Bayuda, Bato na Mabota,
pe Basamalia (oyo bazalaki ndambo Bayuda ndambo bato na
Mabota). Pe yango nde mabota nyonso oyo ezali na mokili,
bomoni, kaka misato.
115 Epai naNzambe, nyonso ebongaka be namisato. Kaka lokola
misato oyo nazalaki kolobela na mpokwa oyo: bitape misato ya
kozanga boyokani, bitape misato ya Liloba ekómi mosuni, pe
nyonso. Bomoni?
116 Sikawa, pe Ye—Ye oyo asololaki na Bayuda, Alobaki na
Filipo esika azalaki, ntango amemelaki Ye Natanaele, pe
Alobaki: “Namonaki ye ntango azalaki na nse ya nzete.”
Alobaki na… Andrea ntango amemelaki Ye Petelo, Alobaki:

“Nkombo na yo Simona, pe okobiangama ‘Petelo’ banda lelo.”
Alobaki: “Ozali mwana na Yona.” Bomoni? Sikawa, bango
nyonso bazalaki Bayuda.
117 Kasi awa Azali kokende epai na mwasi ya Mabota…mwasi
ya Mabota te, kasi mo-Samalia.
118 Oyo ezali ntango na bato ya Mabota. Asalaki yango ata
mbala moko te epai na bato ya Mabota. Bolukaluka na Makomi.
Ata mbala moko te. Kasi Alakaki, kati na Luka 22, ete Alingaki
kosala yango mpenza liboso na Boyei.
119 Kasi Afandaki wana, pe mwasi moko ndambo Moyuda
ndambo moto na Mabota ayaki wana. Pe Alobaki na ye: “Mwasi,
pesa Ngai mai.”
120 Alobaki: “Kasi, Osengelaki mpenza kotuna ngai yango te.
Tozali…Kokabwana ya bikóló ezali awa. Yo ozali Moyuda, pe—
pe ngai nazali mo-Samalia.”
121 Alobaki: “Soki oyebaki Nani ozali kosolola na Ye, mbele yo
nde olingaki kosenga Ngai mai.” Azalaki kosala nini? Azalaki
koluka kokota na boyokani na molimo na ye. Pe kaka ntango
Ayebi mpasi na ye, malamu, Alobaki na ye akende kozua mobali
na ye. Alobaki ete azalaki na mobali te. Alobaki: “Ya solo, osila
kozala na bango mitano.”
122 Sikawa, botala, ntango Bafalisai wana bamonaki Ye kosala
yango. Malamu, kozanga boyokani oyo ezalaki wana esika
moko na Liloba, balobaki nini? Balobaki: “Mobali oyo Azali
Belezebula, nganga na soloka.” Bomoni?
123 Pe Yesu alobaki: “Ye nani akoloba yango ntango Molimo
Mosantu Akoya kosala bobele likambo yango, akolimbisama
soko moke te.” Kozanga boyokani na bino yango wana. Bomoni?
Kasi kuna Alobaki ete Akolimbisa bango, mpo ete Molimo
Mosantu Ayaki naino te; Mbeka, Mwana na mpate akufaki
naino te.
124 Kasi mwasi wana akanisaki bongo te. Mwasi yango alobaki:
“Misie, namoni ete Yo ozali mosakoli.” Bazuaki mosakoli te uta
mibu nkama na nkama. Alobaki: “Namoni ete Ozali mosakoli.
Sikawa, toyebi ete Masiya, oyo abiangami Klisto, ntango Akoya,
yango nde oyo Akosala.”
125 Ee, soki yango nde oyo Asalaki, na bongo Azali ndenge moko
lobi, lelo. Amimonisaki nde bongo na eleko wana, ezali ndenge
moko te lelo? Esengeli kozala bongo! Bongo, awa tozali lisusu
na mwasi pe mobali oyo bakutani. Ye azali mwasi oyo kuna
te, ngai pe nazali Mobali oyo kuna te. Kasi ata bongo bobele
Molimo Mosantu yango ezali awa, pe Apesaki elaka ete misala
oyoAsalaki, tokosala likambo yangomoko namikolo oyoMwana
na moto akomonisama.
126 Sikawa, nayebi yo te (pe oyebi ete ezali ya solo), na mobimba
toyebani te, pe yo otelemi awa. Mwa likambo ezali… Ntango



26 LILOBA LILOBAMI

mosusu likambo moko ezali kotambola malamu te epai na yo,
ntango mosusu ezali te, nayebi te. Kasi soki Nkolo Yesu amonisi
ngai, na nzela na Molimo Mosantu na Ye, mpasi na yo, na
bongo okondima ete Ezali nde Mwana na Nzambe, kasi moto
te? Oyo ezali bobele poso, mongombo oyo, oyo—oyo Nzambe
azali kosalela, lokola baoyo nyonso Apona. A—Asalaka yango na
nzela na ngolu pe kopona oyo eleki likolo. Bongo, kasi ondimi.
Okondima? [Mwasi yango alobi: “Amen”—N.D.E.]
127 Boni kati na liyangani bakondima yango? Biso nyonsomibale
biso oyo totelemi liboso na Pole, kolobaka ete tokutana naino te
kati na bomoi oyo, nazali ata na mwa likanisi te na oyo mwasi
oyo azali, nani azali, epai auti, oyo alingi. Namona ye naino
te na bomoi na ngai, pe namonaka ata pe mwasi oyo kuna te
na bomoi ngai. Kasi, bomoni, tala oyo nalingi komema bino
ete bosala: bókabwana na kozanga boyokani wana sikawa, pe
bóndima Liloba ntango Liloba ekómi mosuni kaka awa kati na
biso. Liloba ezali kokóma bomoi kati na nzoto na biso moko,
ezali kotalisa Bozali na Nzambe.
128 Sikawa tika ete Apesa ye yango. Oyo asengeli na yango ezali
mpo na ntina malamu. Azali na bana te, asengeli na mwana.
Azali na mibu soko ntuku minei. Na ntembe te ezali likambo oyo
ekoki kosalema.
129 Basi mosusu bazali awa sikawa, oyo bazalaki bikomba na
bomoi na bango mobimba, kasi bayaki na eteyelo kaka boye,
pe Nkolo apesaki bango bana. Baoyo kati na bino bayebi yango
batombola maboko. Bomoni? Bomoni? Mokolo moko namemaki
mwana moko kitoko ya mwasi, mokolo ya lomingo, nsima na
ngai kolongwa awa, mokolo ya lomingo nsima na nzanga; mama
na ye azalaki ekomba, Nkolo alobaki. Pe mwana yango, mwana
moko kitokomingi, boye azali awa? Azali wapi? Iyo. Ye oyo, kaka
awa, afandi kaka awa. Mama na ye afandi kuna. Tala mwana
yango ye moko, ye oyo. Bomoni ye? Azalaki Liloba oyo elobami
na Nzambe.
130 Sikawa, okondimela Ye na motema na yo mobimba? Ozali
kondima ete lipamboli oyo ozali na yango, oyo ozali koyoka kati
na yo sikawa, Nzambe nde moto ayanoli? Soki Nzambe ayebisi
ngai nkombo na yo, mpo ókoka kopesa bebé yango nkombo,
okondima? Bongo, Madame Thompson, okoki kozonga na ndako
pe kozua bebé na yo, soki ondimi yango namotemamobimba.
131 Ondimi na motema mobimba? Zala kaka na kondima, kotia
ntembe te, ndima kakaNzambe. Nzambe azali Nzambe.
132 Mbote,misie. Nakanisi ete toyebani pe te.Mbala ya liboso ete
namona yo na bomoi na ngai, na ndenge nayebi, ezali nde ntango
ozalaki kobelema awa. Pe nakanisaki ete ozali noko na Ndeko
Shakarian, to nani…Mashagian, Ndeko Mashagian, moyembi,
ntango olekaki. Na nsima namonaki ete ozalaki kokende na
molongo ya mabondeli. Sikawa, lokola nayebani na yo te, pe, to

oyebi ngai te, pe ngai na yo toyebani te, moko namosusu. Sikawa,
soki Nkolo Yesu akolinga koyebisa ngai eloko oyo o—oyo ozali na
yango, ntango mosusu eloko oyo osengeli na yango, toloba boye;
Ayebisa yo eloko oyo, Ayebisa ngai eloko oyo osengeli na yango.
Bongo, Asili kopesa yo yango. Likambo se moko ezali bobele ete
ozala na kondima oyo ekoki mpo na kondima yango.
133 Sikawa, boni bazali kososola yango? Kaka kondima oyo
ekokimpo na kondima ete okozua eloko oyo osengi! Omoni?
134 Bongo, sikawa, soki ozali awa pe osengeli na eloko moko, pe
Akoki koyebisa ngai mposa na yo, wana oyebi ete ngai nayebi
mposa na yo te, bongo esengeli kozala ete Eloko moko awa nde
ezali kosala yango. Sikawa, kokokana na Liloba, Alakaki ete
akosala yango. Azalaki koyeba makanisi na mitema na bango.
Ya solo? Malamu.
135 Ozali na mposa monene ete obikisama. Likambo moko, ozali
kotungisama na mpasi ya motema mokuse, ozali mpenza na
motema mokuse. Ya solo. Likambo mosusu, ozali na mpasi ya
mokongo, pe mokongo yango ebanda koswa makasi mwa kala,
basila ata kopasola yo na ntina na yango. Ezali YANGO ELOBI
NKOLO. Ezali solo. Bomoni. Ya solo. Pe tala likambo mosusu,
mposa na yo makasi, ezali ete, olingi ete ozua libatisi ya Molimo.
Ezali mpenza solo. Yaka awa.
136 Nzambe molingami, na Nkombo na Yesu Klisto, tika ete
mobali oyo atondisama na Molimo Mosantu, liboso ete atika
bisika oyo, na Nkombo na Yesu. Amen.

Sikawa yamba Yango, ndeko. Zala kaka na kondima, kotia
ntembe te.
137 Mbote. Nakanisi, na ndenge nayebi, ngai na yo toyebani te.
Soki ezali ya solo, ee, mpo ete bato bayeba yango, tombola kaka
loboko mpo ete bamona ete toyebani te. Namona ye naino te
na bomoi na ngai, na boyebi na ngai. Pe nabanzi ete ye naino
amona ngai te, soko bobele awa na liyangani. Mpo ete Tata na
Likolo ayebi, pe Liloba na Ye yango oyo liboso na ngai, ete naino
nakutana na mwasi oyo te na bomoi na ngai, na boyebi na ngai.
Yango wana, nakoki te koyeba ntina oyo oyeli awa, nazala ata na
likanisi na nani ozali te, soko nini, eloko moko te na ntina na yo.
Nakokoka te koyebisa yo ata likambomoko.
138 Likambo se moko, ezali bobele likabo. Soki nakoki…
Ndenge bouti koyoka ngai kolimbola yango eleki mwa ntango.
Bobele ete nalongwa na nzela, nayoka oyo Azali koloba; oyo
nazali komona, nakoki kolaba yango. Oyo Ye alobi te, nakoki
koloba yango te. Nakoloba yango uta na ngai moko, pe ekozala
lokuta. Bomoni? Ekozala lokuta. Kasi soki Ye alobi yango,
ekozala mpenza solo. Ekoki soki moke te, naino ezala lokuta
te. Ekozala lokuta soko moke te na ntango nyonso oyo ekozala
ya Nzambe. Bomoni? Bomoni, mpo ete Nzambe akoki kozala na
lokuta te.

139 Kasi soki Nzambe akoki koyebisa ngai nini osengeli na
yango, mposa oyo ozali na yango, to—to ntina oyo oyeli awa,
likambo moko oyo osala, to likambo moko, likambo moko ya
bongo, to nani ozali, esika outi, to soko nini Akolinga kolobela
ngai, okondima? Melesi.
140 Likambo moko, ozali na mpasi na makolo na yo. Makolo
ezali kotungisa yo. [Mwasi yango alobi: “Iyo”—N.D.E.] Ya solo.
Tombola… Ozali na mpasi ya basi, bokono ya basi. [“Iyo.”] Pe
ozali namposamonene namotema na yo, mpo ete outi kobungisa
moto to eloko. Ezali mwanamobali, mwana na yo yamobali atiki
ndako, akimi, pe olingi ete nabondelampo azonga. [“Iyo.”]
141 E Nzambe na Likolo, tindela ye mwana na ye, pe lobiko na
nzoto. Tika ete Molimo Mosantu akanga elenge mobali yango
na nzela na mpokwa oyo, azongisa ye epai na mama na ye. Na
Nkombo na Yesu. Amen.
142 Ye Oyo ayebi akozongisela yo ye. Komitungisa te. Ndima
sikawa, kotia ntembe te. Zala kaka na kondima, na motema na
yomobimba. Ndima, pe Nzambe akopesa oyo etikali.
143 Sikawa, bobele kososola na makanisi misato to minei oyo, to
oyo esalemi, bomoni, na—nazali kokóma kino ete nazali lisusu
komona te. Nakoki kolimbola yango te, lolenge ya kolimbola
yango ezali te. Bozali koloba: “Olingi koloba ete, kaka yango nde
elembisi yo koleka koteya ya miniti ntuku minei na mitano oyo
to koleka, okanisi bongo?” Iyo, misie. Ata soki ezalaki ngonga
misato, ekokaki kolembisa ngai mingi boye te.
144 Mwasi moko asimbaki elamba na Nkolo na biso Yesu.
Kasi bato oyo bazali kosimba ngai te. Ee, mwasi oyo awa,
botala naino awa, akokaki… [Ndeko Branham alobi na mwasi
yango: “Tia loboko na yo likolo na ngai, omoni.”—N.D.E.] Akoki
kosimba ngai nzoto mobimba, ekosala eloko te, nazali bobele
moto. Kasi asengeli kosimba nde Ye. Pe ngai, na nzela na
likabo, bobele—bobele…bobele ete elongwa, ete bomoto na
ngai nyonso elongwa, pe naloba bobele oyo namoni. Bomoni?
Pe esili. Bomoni, kosimba ngai ezali na ntina te, kasi azali
kosimba Yesu na nzela na ngai. Ndenge yango nde mwasi oyo
kuna asimbaki Nzambe na nzela na Yesu, wana Ayebaki likambo
na ye te. Asimbaki bobele elamba na Ye, pe akei kofanda. Pe
Alobaki—pe Alobaki: “Nani asimbi Ngai?”
145 Pe bantoma balobaki: “Tala, bato nyonso bazali kosimba
simba Yo. Mpo na nini Olobi bongo?”

Alobaki: “KasiNayebi ete nguya esili kobima kati naNgai.”
146 Sikawa, boyebi eloko nini nguya? Makasi. Alembaki ntango
mwasi moko mpamba asimbaki Ye, pe Ye azalaki Mwana na
Nzambe. Bongo ekozala boni mpo na ngai, moto na masumu
oyo nabiki na ngolu na Ye. Boyebi mpo na nini ezali mingi
koleka? Mpo ete Alobaki: “Misala mizali Ngai kosala, bokosala
yango lokola. Pe bokosala yango mingi koleka, mpamba te

Nazali kokende epai na Tata.” Kuna elobami “minene koleka,”
kasi ndimbola mpenza ya Grek ezali: “Bokosala yango mingi
koleka.”

147 Bongo, mwasi oyo nayebi ye te. Nayebi likambo moko te na
ntina na ye. Azali mpenza mopaya na nyonso epai na ngai lokola
bato oyo mosusu bazalaki. Ngai na ye toyebani te. Kaka mpo ete
bato oyo bayeba yango, okoki kotombola loboko, mpo na koloba
ete “toyebani te.” Sikawa, Mwana na Nzambe, soki na ntango
moko boye Akutanaki na mwasi moko, mwa likambo lokola oyo
boye, pembeni na liziba, pe Asololaki na yemwa ntangomoke, pe
Ayebaki epai likambo na ye ezalaki, pe Alobelaki ye likambo na
ye. Pe ayebaki na nzela na yango, ete oyo wana ezalaki Masiya.
Sikawa ete—ete ngai…Osimbaki ngai, ngai pe nasimbaki yo, pe
eloko moko esalemaki te. Kasi soki kondima na ngai (na nzela na
likabo) pe kondima na yo (na kondimaka yango) ekoki kosimba
Ye, pe Akoka koloba na nzela na biso mpo… kolobela yo na
nzela na ngai, bongo okoyeba ete Azali awa lokola Azalaki kuna
na—na liziba na Sikar. Bomoni? Azali ndenge moko lobi, lelo, pe
libela. Ondimi yango?

148 Ozali na makambo ebele, mpasi ebele, mikakatano! Moko
na makambo ya liboso oyo olingi ete babondela mpo na yo
ezali mingai. Ezali solo. Ya solo? Mingai ezali koboma yo nzoto.
Ntango ozali komimona ete otomboli loboko…

149 Pe ya solo otambolaki mpenza malembe, soki nakasi
malamu. Ntangomosusu na kozelakamwamoke, ntangomosusu
likambo mosusu ekoki kolobama oyo ekolongola… To, boyebi,
bayokaka makambo na nzoto; bato, boyebi, ezali lokola mopepe
koya kotelemela Yango. Bazali koloba: “Totala, alobi yango na
kobanza-banza,” to, boyebi, ndenge wana.

150 Kasi, ozali komonana ete ozali moto malamu, solola kaka
na ngai mwa moke. Totelema awa mwa moke, mpo ete nazali
mpenza kokanisa ete likambo mosusu ezali na motema na yo oyo
olingi ete ozua epai na Nzambe. Nzoka nde, nakoki koyanola
libondeli na yo te, kasi Ye akoki ko-… Mpo ete, soki ondimi
yango, esili kozua eyano. Kasi soki okoki bobele kondima yango,
mpo emema yo ete ondima. Sikawa, nakoyebisa yo, ezali mpo na
molingami moko oyo azali awa te, ezali ndeko mobali, pe ndeko
yango azali ata na mboka oyo te. Azali lokola na mboka moko
oyombula ebetakamingi, oyo ezali na bitima ebele. Nakoloba na
esika moko lokola Michigan to na… Iyo, esika yango ezali nde
Michigan. Pe azali kotungisama na bokono ya liwa, pe bokono
yango ndemipiko oyo esilaka te oyo azali kotungisama na yango.
Ezali ya solo, boye te? Ezali YANGO ELOBI NKOLO. Sikawa,
mosualé oyo osimbi na loboko, oyo otombolaki epai na Nzambe,
tindela yango ndeko na yo pe yebisa ye ete atia ntembe te, kasi
andima, pe na yango, akobikampenza soki ondimi yango.

151 Ondimi na motema mobimba? Omomi, na bongo, soki
ondimi, likambo ya kosala ezali se moko mpamba, ezali, nde ete
ondima yango solo mpenza. Boye te?
152 Sikawa bozali koloba: “Azalaki kotala bango, bato wana.
Azali kosala nde bongo, kotala bango.” Bomonaka yangomingi!
153 Kasi soki oyebi likambo oyo te…Mwasi oyo, yaka ngambo
oyo, mwasi, awa, moto na bokono, ozala ata nani. Nazali kotala
ye te. Ondimi ete Nzambe akoki komonisa ngai makambo na
yo? Tombola maboko na yo, soki ondimi yango, mwasi oyo,
mwasi oyo, moto na bokono. Iyo. Iyo. Malamu, na bongo soki
ondimi yango na motema na yo mobimba, bokono ya pema wana
ekotungisa yo lisusu te. Malamu, zonga na ndako pe ndima
yango!…?…
154 Azalaki totala ye te, boye te? Bomoni, Ye… Ozalaki kotala
na ngambo oyo, emononeli ezali wana, oyo ezali kosalema ezali
na ntina te. Amen! Bozali komona yango te? Ebongi be mpenza
ndenge Nzambe akoki kobonga be!
155 Yo pe ondimi? Bokono ya pema ekoki pe kosila, mpo na yo,
boye te? Ondimi ete ekosila?Malamu, kende koyebisa Nkolo Yesu
ete o—ondimeli Ye.
156 Mokolo moko okosengela kotambola na—na mwa lingenda
soki mingai oyo ekómisi yo ebosono, kasi ekosala yango te.
Okokóma bongo te, ozali kondima te ete ekosala yango, boye te?
Ozali kondima ete okokóma kolongonu? Koba kokende liboso, pe
Yesu Klisto akobikisa yo.
157 Bokono ya mitema ezali koboma bato, kasi esengeli koboma
yo te. Ondimi ete Nzambe akobikisa yo na yango, pe akokómisa
yo kolongonu? Kende pe ndima yango na motema mobimba,
loba: “Nandimi yango solo.”
158 Olobaka Ngelesa? Oyokaka Ngelesa? [Ndeko Branham alobi:
“Moto moko aya.” Molimboli moko ayei.— N.E.D.] Iyo, malamu.
Okolinga kolobela ye makambo oyo nakoyebisa ye? Lobela ye
ete soki andimi, bokono na ye ya estomá ekosila. A—akondima
yango? Bokono na yo yamokongo pe ekosila, bongo sikawa okoki
kokoba kokende liboso pe obikisama.

Mbote. Ondimi? [Mwasi yango alobi: “Iyo,misie.”—N.D.E.]
159 Mobali oyo afandi kuna na bokono ya mokongo, atali ngai
ntango nalobi yango. Ye pe akoki kobika, soki ondimi yango,
misie. Malamu, misie.
160 Mwasi oyo afandi mpenza pembeni na yo kuna, ozali
na bokono na kingo, boye te, mwasi? Ondimi ete Nzambe
akobikisa yo? Okoki kotiela mwana mobali wana maboko mpo
na mabolongo na ye, ye pe akobika. Ondimi yango? Ozalaki na
mpasi ya basi, bokono ya basi, ozali na yango lisusu te sikawa.
Kondima na yo ebikisi yo pe ekómisi yo kolongonu.

161 Bondimi ete Yesu Klisto, azali ndenge moko lobi, lelo, pe
libela? Na bongo totielana maboko bamoko na bamosusu pe
tobondela libondeli oyo ya kondima, biso nyonso, tobondela
libondeli ya kondima.
162 Nzambe molingami, na ntango tozipami na Bozali na Yo
Nzambe, komona Yo kosala kati na liyangani, kobikisa bato
na bokono bipai nyonso. Ozali Nzambe. Nabondeli ete Obikisa
liyangani oyomobimba. Tika ete Mopepe ya Nzambe ekita lisusu
na mitema na bango, pe tika bayeba ete ntango ekómi na suka.
Totikali bobele na mwa ntango moke awa, na nsima tokozala
elongo na Ye Oyo tolingi. Pe tika ete Bozali na Ye emema sikawa
lobiko na nzoto epai na moto nyonso.
163 Tozali kokweisa Satana, tozali kokweisa misala na ye
nyonso. Na Nkombo na Yesu Klisto, Satana, bima kati na
bato oyo.
164 Baoyo nyonso bakondimela Ye sikawa, pe bakoyamba lobiko
na bango, botelema, boloba: “Nazali kotelema sikawa mpo na
koyamba lobiko na ngai. Nandimi yango.” Ata soki motindo na
yo ezali ndenge nini, soki ondimi yango solo, telema. Sikawa
botombola maboko, pe boloba: “Matondi Nkolo Yesu, ndenge
obikisi ngai.” Nzambe azala na bino. 

